
Sommarju eżekuttiv 
I It-tibdil fil-klima huwa sfida globali, waħda li għandha effett sinifikanti fuq il-ħajja taċ-
ċittadini tal-UE. Maż-żmien, l-UE stabbiliet miri għall-klima u għall-enerġija dejjem aktar 
ambizzjużi biex twieġeb għall-isfida. Dawn jinkludu miri għall-2020 u l-2030 għat-tnaqqis 
tal-emissjonijiet ta’ gassijiet serra, iż-żieda fl-użu tal-enerġija rinnovabbli, u l-
promozzjoni tal-effiċjenza fl-enerġija. 

II Iddeċidejna li nwettqu dan l-awditu issa minħabba l-livell għoli ta’ interess pubbliku. 
Billi ħadna tagħlimiet mill-prattika b’suċċess relatata mal-ksib tal-miri għall-2020, aħna 
nistennew li r-rapport tagħna se jgħin lill-Kummissjoni tivvaluta l-abbozz ta’ Pjanijiet 
Nazzjonali għall-Enerġija u l-Klima u lill-Istati Membri biex jiffinalizzawhom. 

III L-UE għandha fis-seħħ qafas legali li jirregola l-miri għall-klima u għall-enerġija. L-
Istati Membri kienu meħtieġa jippreżentaw Pjanijiet Nazzjonali għall-Enerġija u l-Klima 
għall-perjodu 2021-2030. F’dawn il-pjanijiet, huma ddeskrivew fil-qosor il-politiki 
immirati lejn il-ksib ta’ dawn il-miri. Il-Kummissjoni u l-Istati Membri jimmonitorjaw u 
jirrappurtaw dwar il-progress li jkun sar lejn il-ksib tal-miri. 

IV L-UE impenjat lilha nfisha li tonfoq mill-inqas 20 % tal-baġit tal-UE għall-
perjodu 2014-2020 fuq l-azzjoni klimatika. Għall-baġit tal-UE għall-2021-2027, din iċ-ċifra 
żdiedet għal 30 %, madwar EUR 87 miljun fis-sena. Dan l-ammont huwa inqas minn 10 % 
tal-investiment totali meħtieġ biex jintlaħqu l-miri għall-2030, li huwa stmat għal 
madwar EUR 1 triljun fis-sena. Huwa previst li l-bqija tal-investiment se jiġi minn fondi 
nazzjonali u privati. 

V Għal dan l-awditu, aħna vvalutajna jekk l-UE komplietx tibni fuq azzjonijiet li kellhom 
suċċess biex tilħaq il-miri tagħha għall-enerġija u għall-klima għall-2030. Eżaminajna jekk 
l-UE kinitx tgħallmet mit-tagħlimiet li ttieħdu mill-ksib tal-miri għall-2030 li jgħinuha 
tilħaq il-miri aktar ambizzjużi għall-2030. 

VI Sibna li l-UE kienet tassew kisbet il-miri tagħha għall-2020. Madankollu, din il-kisba 
kienet dovuta wkoll għall-kontribut ta’ fatturi esterni. Il-Kummissjoni ma vvalutatx il-
punt sa fejn dan il-progress kien ir-riżultat tal-politiki aktar milli ta’ fatturi esterni, bħall-
kriżi finanzjarja fl-2009 u l-kontribut eżatt tal-pandemija tal-COVID-19 fl-2020. 

VII Sibna li t-tnaqqis fl-emissjonijiet tal-gassijiet serra tal-UE mar tajjeb meta mqabbel 
ma’ dak ta’ pajjiżi industrijalizzati oħra. Madankollu, il-kunsiderazzjoni tal-emissjonijiet 
tal-gassijiet serra tal-UE għall-2020 ma tinkludix emissjonijiet li jseħħu bħala riżultat tal-
kummerċ, ikkawżati mir-rilokazzjoni tal-emissjonijiet tal-karbonju (li, jekk jiġu inklużi, 
iżiduhom b’xi 8 %), u mill-avjazzjoni u t-tbaħħir internazzjonali (rispettivament 3.4 % u 
3.6 %). 

VIII Il-Kummissjoni għandha biss stampa parzjali tal-azzjonijiet li kienu ta’ suċċess 
għall-ksib tal-miri għall-2020. Hija identifikat is-setturi li kienu ta’ suċċess, jiġifieri dawk 
koperti mill-Iskema għall-Iskambju ta’ Kwoti tal-Emissjonijiet tal-UE, iżda ma għandhiex 
informazzjoni dwar il-kost u l-effetti tal-azzjonijiet. Ma għandhiex data dwar il-kost lill-
baġit tal-UE, lill-baġits nazzjonali u lis-settur privat għall-ksib tal-miri tal-UE. 

IX Il-Pjanijiet Nazzjonali għall-Enerġija u l-Klima wkoll ma għandhomx data dwar il-
ħtiġijiet ta’ investiment u s-sorsi ta’ finanzjament biex jivvalutaw jekk dawn il-pjanijiet 
humiex bażi soda biex jintlaħqu l-miri għall-2030. B’mod ġenerali, s’issa ftit sibna 
indikazzjoni li l-miri ambizzjużi tal-UE għall-2030 se jissarrfu f’azzjoni suffiċjenti. Ma 
hemm l-ebda informazzjoni li se jkun disponibbli biżżejjed finanzjament biex jintlaħqu l-
miri għall-2030, b’mod partikolari mis-settur privat. 

X Aħna nirrakkomandaw li jenħtieġ li l-Kummissjoni: 

o tipprovdi aktar trasparenza dwar il-prestazzjoni tal-UE u tal-Istati Membri tagħha 
dwar l-azzjoni klimatika u l-enerġija; 

o tieħu kont tal-emissjonijiet ta’ gassijiet serra kollha kkawżati mill-UE, inklużi l-
emissjonijiet inkorporati fil-kummerċ u dawk ġejjin mill-avjazzjoni internazzjonali u 
n-navigazzjoni; 

o tappoġġa l-impenn tal-Istati Membri biex jiksbu l-miri għall-2030.  

INTRODUZZJONI 

Il-miri tal-UE għall-klima u għall-enerġija 

01 It-tibdil fil-klima huwa sfida globali, b’impatt sinifikanti fuq il-ħajja taċ-ċittadini tal-
UE. Maż-żmien, l-UE stabbiliet għaliha nfisha miri għall-klima u għall-enerġija dejjem 
aktar ambizzjużi biex twieġeb għall-isfida. Dawn jinkludu miri għall-2020 u l-2030 biex: 

o jonqsu l-emissjonijiet ta’ gassijiet serra, meta mqabbla mal-livelli tal-1990  
(ara l-Figura 1); 

o jiżdied is-sehem ta’ enerġija rinnovabbli (ara l-Figura 2); u 

o tiġi promossa l-effiċjenza fl-enerġija, jiġifieri jonqos il-konsum tal-enerġija  
(ara l-Figura 3). 

Figura 1 – Evoluzzjoni tal-mira għall-emissjonijiet ta’ gassijiet serra tal-UE 

 
Sors: il-QEA, ibbażat fuq data minn https://sustainabledevelopment.un.org/sdg13. [Id-data għall-2021 hija 
proviżorja]. 

https://www.eea.europa.eu/data-and-maps/data/data-viewers/greenhouse-gases-viewer?_sm_au_=iVVk3TDJrH3jtk0NVkFHNKt0jRsMJ

Figura 2 – Evoluzzjoni tas-sehem tal-mira għall-enerġija rinnovabbli tal-UE 

 
Sors: il-QEA, ibbażat fuq data mill-Eurostat. 

https://ec.europa.eu/eurostat/web/products-datasets/-/sdg_07_40

Figura 3 – Evoluzzjoni tal-mira tal-effiċjenza fl-enerġija tal-UE, espressa 
f’termini ta’ konsum tal-enerġija 

 
Sors: il-QEA, ibbażat fuq data mill-Eurostat. 

02 It-tliet miri ewlenin għall-2020 ġew ripartiti f’miri għal kull Stat Membru 
individwali. L-għan kien li jiġi żgurat li l-miri għall-UE jinkisbu kollettivament, bħala ħaġa 
waħda. 

Il-politiki prinċipali bl-għan li jintlaħqu l-miri għall-klima u għall-
enerġija 

03 Fl-2009, l-UE introduċiet sett ta’ politiki (il-“Pakkett dwar il-Klima u l-Enerġija”), bl-
għan li jintlaħqu l-miri għall-2020. Dan il-pakkett kien jinkludi Direttiva riveduta dwar l-
Iskambju tal-Kwoti tal-Emissjonijiet (id-Direttiva tal-ETS) u d-Deċiżjoni dwar il-
Kondiviżjoni tal-Isforzi. Skont il-pakkett, il-mira kumplessiva tal-UE għall-emissjonijiet ta’ 
gassijiet serra kompliet tiġi ripartita fi: 

o mira għas-sistema għall-iskambju ta’ kwoti tal-emissjonijiet (tnaqqis ta’ 21 % fl-
emissjonijiet sal-2020 meta mqabbla mal-valuri tal-2005) – li tistabbilixxi limitu 
massimu għas-setturi koperti mill-ETS (provvista tal-enerġija u l-industrija peżanti); 

o mira tal-UE mhux relatata mal-ETS (tnaqqis ta’ 10 % fl-emissjonijiet sal-2020 meta 
mqabbla mal-valuri tal-2005), ripartita f’miri nazzjonali vinkolanti għal emissjonijiet 
mhux attwalment koperti mill-ETS (trasport, bini, agrikoltura, industrija mhux 
relatata mal-ETS u l-iskart). 

https://climate.ec.europa.eu/eu-action/climate-strategies-targets/2020-climate-energy-package_mt
https://eur-lex.europa.eu/legal-content/MT/TXT/?uri=celex%3A32009L0029
https://eur-lex.europa.eu/eli/dec/2009/406/oj?locale=mt
https://eur-lex.europa.eu/eli/dec/2009/406/oj?locale=mt

04 Il-Figura 4 tagħti stampa ġenerali tal-progress li sar lejn l-ilħuq ta’ dawn iż-żewġ 
sottomiri: 

Figura 4 – Evoluzzjoni tal-emissjonijiet ta’ gassijiet serra mill-ETS tal-UE u 
mis-setturi mhux relatati mal-ETS 

 
Sors: il-QEA, ibbażat fuq data mill-Aġenzija Ewropea għall-Ambjent għall-ETS u mhux tal-ETS 

https://www.eea.europa.eu/data-and-maps/data/esd-4


 11 

 

05 Fl-2019, l-UE adottat il-“Pakkett dwar l-Enerġija Nadifa għall-Ewropej kollha”, li 
jikkonsisti minn tmien liġijiet u tliet inizjattivi mhux leġiżlattivi. Dawn kellhom l-għan li 
jkomplu jiddekarbonizzaw is-sistema ta’ enerġija tal-UE, u jqiegħdu fis-seħħ miżuri 
sabiex l-UE tkun tista’ tilħaq il-miri tagħha għall-2030. Waħda min-novitajiet prinċipali 
relatati mal-miri għall-klima u l-enerġija kien ir-Regolament dwar il-Governanza tal-
Unjoni tal-Enerġija u tal-Azzjoni Klimatika ġdid. Dan introduċa r-rekwiżit għall-Istati 
Membri biex jistabbilixxu pjanijiet nazzjonali għall-enerġija u l-klima nazzjonali (NECPs) 
għal 10 snin, li jiddeskrivu l-politiki għall-2021-2030 biex jintlaħqu l-miri għall-klima u 
għall-enerġija. Il-Kummissjoni timmonitorja l-profress abbażi tar-rappurtar tal-Istati 
Membri. 

06 Fl-2021, l-UE adottat il-Liġi Ewropea dwar il-Klima tagħha, fejn stabbiliet mira 
vinkolanti tal-UE ta’ emissjonijiet ta’ gassijiet serra żero netti sal-2050. Hija stabbiliet 
ukoll mira intermedja li tnaqqas l-emissjonijiet netti b’55 % sal-2030, meta mqabbla mal-
livelli tal-1990. Biex tappoġġa din l-ambizzjoni, il-Kummissjoni pproponiet sensiela ta’ 
proposti leġiżlattivi f’Lulju 2021 taħt il-pakkett “Lesti għall-mira ta’ 55%”, inklużi aktar 
miri ambizzjużi tal-UE għall-enerġija rinnovabbli u l-effiċjenza fl-enerġija. Il-Figura 5 
tagħti stampa ġenerali tal-inizjattivi prinċipali tal-Kummissjoni biex tilħaq il-miri proposti 
aġġornati għall-klima u l-enerġija fl-2030. L-istatus attwali tal-20 proposta leġiżlattiva 
inklużi f’dan il-pakkett huma disponibbli fuq is-sit web tal-Parlament Ewropew. 

https://energy.ec.europa.eu/topics/energy-strategy/clean-energy-all-europeans-package_en
https://eur-lex.europa.eu/legal-content/MT/TXT/HTML/?uri=CELEX:32018R1999&from=MT
https://eur-lex.europa.eu/legal-content/MT/TXT/HTML/?uri=CELEX:32018R1999&from=MT
https://eur-lex.europa.eu/legal-content/MT/TXT/?uri=CELEX%3A32021R1119
https://eur-lex.europa.eu/legal-content/MT/TXT/?uri=CELEX%3A52021DC0550
http://www.europarl.europa.eu/legislative-train/package-fit-for-55

Figura 5 – Proposti tal-Kummissjoni biex tappoġġa t-twassil tal-miri għall-
2030 

 
Sors: il-Kummissjoni Ewropea. 

07 F’Mejju 2022, il-Kummissjoni adottat il-Pjan REPowerEU biex tnaqqas id-
dipendenza fuq il-fjuwils fossili Russi. Dan il-pjan ippropona żieda ulterjuri fil-mira għall-
effiċjenza fl-enerġija tal-2030 minn 39 % għal 42 %, u l-mira tal-2030 għas-sehem tal-
enerġija minn sors rinnovabbli minn 40 % għal 45 %. Fit-30 ta’ Marzu 2023, in-
negozjaturi tal-Kunsill u tal-Parlament laħqu ftehim politiku proviżorju biex iżidu s-
sehem tal-enerġija minn sors rinnovabbli għal 42.5 % sal-2030 b’żieda indikattiva 
addizzjonali ta’ 2.5 % li tkun tippermetti li jintlaħqu l-45 %. Sa April 2023, in-negozjati 
bejn il-Kunsill u l-Parlament Ewropew dwar il-proposta biex tiżdied il-mira tal-2023 għall-
effiċjenza fl-enerġija għadhom għaddejjin. L-istatus attwali tal-erba’ proposti leġiżlattivi 
inklużi fil-pjan ta’ REPowerEU huwa disponibbli fuq is-sit web tal-Parlament Ewropew. 

https://eur-lex.europa.eu/legal-content/MT/TXT/?qid=1653033742483&uri=COM%3A2022%3A230%3AFIN
https://www.europarl.europa.eu/legislative-train/package-repowereu-plan

Responsabbiltajiet prinċipali 

08 Il-Kummissjoni u l-koleġiżlaturi (il-Parlament Ewropew u l-Kunsill) stabbilew qafas 
legali tal-UE dwar il-miri għall-klima u għall-enerġija. 

09 Fil-Pjanijiet Nazzjonali għall-Enerġija u l-Klima (NECPs) tagħhom li ġew sottomessi 
lill-Kummissjoni fl-2019 u fl-2020, l-Istati Membri ddeskrivew fil-qosor il-politiki li kien 
beħsiebhom iqiegħdu fis-seħħ għall-perjodu 2021-2030 biex jilħqu l-miri tal-UE, stabbiliti 
fl-2018 (ara l- paragrafu 01). Iridu jagħmlu rapport sal-15 ta’ Marzu 2023, u kull sentejn 
wara dan, fuq l-azzjoni li jieħdu. Sat-30 ta’ Ġunju 2023, l-Istati Membri jridu 
jissottomettu abbozzi ta’ NECPs aġġornati lill-Kummissjoni, li jirriflettu l-ambizzjoni akbar 
tal-miri tal-UE (ara l-paragrafi 06 u 07). Inkella, iridu jipprovdu lill-Kummissjoni 
b’raġunijiet li jiġġustifikaw għalfejn il-pjan ma għandux bżonn aġġornar. Il-Kummissjoni 
tivvaluta l-abbozzi ta’ NECPs u toħroġ rakkomandazzjonijiet, li l-Istati Membri jridu 
jieħdu inkunsiderazzjoni meta jissottomettu l-NECPs finali. Dawn huma mistennija li 
jkunu lesti sat-30 ta’ Ġunju 2024. 

10 Il-Kummissjoni tittraċċa l-progress lejn l-ilħuq tal-miri bl-assistenza tal-Aġenzija 
Ewropea għall-Ambjent (EEA), li tivverifika l-kwalità tad-data u tal-projezzjonijiet 
sottomessi mill-Istati Membri. Il-Kummissjoni timmonitorja u tirrapporta kull sena dwar 
l-ilħuq tal-miri, pereżempju permezz tar-rapport tal-Istat tal-Unjoni tal-Enerġija tagħha u 
tar-Rapport tal-Progress dwar l-Azzjoni Klimatika. L-Istati Membri jirrappurtaw ukoll 
direttament lin-Nazzjonijiet Uniti dwar l-emissjonijiet ta’ gassijiet serra tagħhom. 

Baġit biex jintlaħqu l-miri għall-klima u għall-enerġija 

11 Fl-2021, il-Kummissjoni stmat li l-ilħuq tal-mira ta’ tnaqqis ta’ 55 % tal-emissjonijiet 
ta’ gassijiet serra sal-2030 ikun jirrikjedi investiment addizzjonali ta’ EUR 392 biljun fis-
sena1 meta mqabbel mal-medja għall-2011-2020 fis-sistema tal-enerġija waħedha. L-
esperti stmaw li l-ilħuq tal-mira ta’ emissjonijiet żero netti sal-2050 fl-EU-27 ikun 
jirrikjedi investiment totali (jiġifieri dak għaddej kif ukoll addizzjonali) ta’ madwar 
EUR 1 triljun kull sena2 fil-perjodu 2021-2050. 

                                                      
1 Commission Staff Working Document Impact Assessment Report, SWD(2021) 621 final. 

2 McKinsey & Company, How the European Union could achieve net-zero emissions at net-zero 
cost, 2020. 

https://eur-lex.europa.eu/legal-content/EN/ALL/?uri=SWD:2021:621:FIN
https://www.mckinsey.com/%7E/media/mckinsey/business%20functions/sustainability/our%20insights/how%20the%20european%20union%20could%20achieve%20net%20zero%20emissions%20at%20net%20zero%20cost/net-zero-europe-vf.pdf
https://www.mckinsey.com/%7E/media/mckinsey/business%20functions/sustainability/our%20insights/how%20the%20european%20union%20could%20achieve%20net%20zero%20emissions%20at%20net%20zero%20cost/net-zero-europe-vf.pdf

12 L-UE impenjat lilha nfisha li tonfoq mill-inqas 20 % tal-baġit tal-UE għall-
perjodu 2014-2020 fuq l-azzjoni klimatika. F’Ġunju 2021, il-Kummissjoni rrappurtat li l-
UE kienet nefqet 20.1 % tal-baġit tagħha għall-perjodu 2014-2020, jew EUR 216-il biljun, 
fuq il-ġlieda kontra t-tibdil fil-klima, u li b’hekk laħqet il-mira tagħha ta’ tnaqqis ta’ 20 % 
fl-emissjonijiet ta’ gassijiet serra3. Fir-Rapport Speċjali 09/2022 tagħna dwar l-infiq fuq il-
klima sibna li l-Kummissjoni kienet iddikjarat b’mod eċċessiv l-infiq fuq il-klima b’mill-
inqas EUR 72 biljun, li jfisser li madwar 13 % tal-baġit tal-UE għall-2014-2020 kien intefaq 
fuq l-azzjoni klimatika. 

13 Għall-2021-2027, l-UE stabbiliet għan ġenerali li tonfoq 30 % tal-baġit tagħha fuq l-
azzjoni klimatika, total ta’ EUR 610 biljun tul il-perjodu, jew EUR 87 biljun fis-sena. Il-
Figura 6 tagħti stampa ġenerali tal-infiq tal-UE biex tilħaq il-miri tagħha għall-klima u 
għall-enerġija. 

Figura 6 – Miri għall-infiq fuq il-klima għall-baġit tal-UE  

 
Sors: Ir-Rapport Speċjali tal-QEA 09/2022, ibbażat fuq: Il-Kummissjoni Ewropea, Baġit Modern għal Unjoni 
li Tipproteġi, Tagħti s-Setgħa u Tiddefendi;; il-Qafas Finanzjarju Pluriennali għall-2021-2027, 
COM(2018) 321; il-Kunsill Ewropew, Konklużjonijiet - Laqgħa Straordinarja tal-Kunsill Ewropew European 
Council, EUCO 10/20, 2020, p. 7; il-Kummissjoni, Guidance to Member States, Recovery and Resilience 
Plans, SWD(2020) 205, p 5. 

14 Dan l-infiq taħt il-baġit tal-UE huwa inqas minn 10 % tal-investiment totali stmat 
meħtieġ biex jintlaħqu l-miri għall-2030 (jiġifieri EUR 87 biljun meta mqabbla ma’ 
EUR 1 triljun, ara l-paragrafi 11-13): proporzjon kbir tal-investiment irid jiġi minn fondi 
nazzjonali u privati.  

                                                      
3 Il-Kummissjoni, 2020 Annual Management and Performance Report for the EU budget, 

Volume I. 

Baġit tal-UE 
2014-2020
(EUR 1 075
biljun)

Baġit tal-UE 
2021-2027
(EUR 2 033 
biljun)

prezzijiet 
attwali

Infiq fuq il-
klima

Qafas finanzjarju 
pluriennali (QFP)

NextGenerationEU 
(NGEU)

L-NGEU huwa l-istrument 
temporanju mfassal biex jixpruna l-
irkupru wara l-COVID. Il-Faċilità 
għall-Irkupru u r-Reżiljenza (RFF) 
tirrappreżenta l-infiq ewlieni tal-
istrument NGEU.

20 %

30 %

L-RRF għandha 
mira għall-infiq 
fuq il-klima ta’ 

37 %.

https://www.eca.europa.eu/mt/Pages/DocItem.aspx?did=61103
https://www.eca.europa.eu/Lists/ECADocuments/SR22_09/SR_Climate-mainstreaming_MT.pdf
https://eur-lex.europa.eu/legal-content/MT/TXT/?uri=COM%3A2018%3A321%3AFIN
https://eur-lex.europa.eu/legal-content/MT/TXT/?uri=COM%3A2018%3A321%3AFIN
https://eur-lex.europa.eu/legal-content/MT/TXT/?uri=COM%3A2018%3A321%3AFIN
https://eur-lex.europa.eu/legal-content/MT/TXT/?uri=COM%3A2018%3A321%3AFIN
https://data.consilium.europa.eu/doc/document/ST-10-2020-INIT/mt/pdf
https://data.consilium.europa.eu/doc/document/ST-10-2020-INIT/mt/pdf
https://data.consilium.europa.eu/doc/document/ST-11095-2020-INIT/en/pdf
https://data.consilium.europa.eu/doc/document/ST-11095-2020-INIT/en/pdf
https://commission.europa.eu/publications/annual-management-and-performance-report-2020_en
https://commission.europa.eu/publications/annual-management-and-performance-report-2020_en

Ambitu u approċċ tal-awditjar 
15 Il-mistoqsija prinċipali tal-awditjar tagħna kellha l-għan li tiddetermina jekk l-UE 
hijiex qed tibni fuq azzjonijiet li kellhom suċċess sabiex tilħaq il-miri għall-klima u għall-
enerġija tagħha għall-2030. 

16 Analizzajna jekk il-ksib tal-miri għall-2020 kienx ibbażat fuq l-azzjonijiet dwar il-
klima tal-UE stess u jekk marx tajjeb ma’ pajjiżi industrijalizzati oħra fid-dinja. 
Eżaminajna jekk l-UE kinitx ħadet tagħlimiet, billi vvalutat jekk il-Kummissjoni u l-Istati 
Membri kinux identifikaw azzjonijiet li kien ta’ suċċess ( jew mhux ta’ suċċess) fl-ilħuq 
tal-miri għall-2020, u jekk dawn it-tagħlimiet kinux ikkontribwew għall-qafas għall-ilħuq 
tal-miri aktar ambizzjużi għall-2030. 

17 Iddeċidejna li nwettqu dan ix-xogħol issa minħabba l-livell għoli ta’ interess 
pubbliku. Billi ħadna tagħlimiet mill-prattika b’suċċess relatata mal-ilħuq tal-miri għall-
2020, aħna nistennew li r-rapport tagħna se jgħin lill-Kummissjoni tivvaluta l-abbozz ta’ 
NECPs u lill-Istati Membri biex jiffinalizzawhom. Aħna nistennew li r-
rakkomandazzjonijiet tagħna jkunu utli fil-kuntest tal-objettiv tal-UE li tinkiseb 
newtralità klimatika sal-2050. 

18 Irrieżaminajna xogħol il-Kummissjoni u analizzajna d-data għall-perjodu 1990-2021 
prinċipalment mill-Eurostat u mill-Aġenzija Ewropea għall-Ambjent. Intervistajna wkoll 
awtoritajiet minn ħames Stati Membri (il-Ġermanja, l-Irlanda, l-Italja, il-Polonja u l-
Iżvezja), li jirrappreżentaw 48 % tal-emissjonijiet ta’ gassijiet serra tal-UE. Irrieżaminajna 
evalwazzjonijiet u studji miċ-Ċentru Konġunt tar-Riċerka, mis-Servizz ta’ Riċerka tal-
Parlament Ewropew, u nibnu fuq xogħol preċedenti tal-QEA.  

Osservazzjonijiet 

L-UE laħqet il-miri tagħha għall-2020, iżda mhux biss bis-saħħa 
tal-azzjoni dwar il-klima tagħha 

19 Fit-18 ta’ Ottubru 2022, il-Kummissjoni rrappurtat li l-UE kienet laħqet it-tliet miri 
tagħha għall-klima u għall-enerġija għall-20204. Biex l-UE tkun tista’ titgħallem minn din 
il-kisba, huwa importanti li tivvaluta u tirrapporta b’mod trasparenti dwar jekk il-
prestazzjoni tal-UE kinitx dovuta għall-azzjonijiet tagħha dwar il-klima. 

20 It-taqsimiet li ġejjin jiddeskrivu l-impatt tal-COVID-19, l-impatt ta’ flutwazzjonijiet 
mhux mistennija tal-PDG, u l-punt sa fejn il-flessibbiltajiet jippermettu lill-Istati Membri 
jilħqu l-miri tagħhom għall-2020. 

Il-Kummissjoni ma vvalutatx il-firxa tal-kontribut tal-pandemija tal-COVID-
19 għall-ilħuq tal-miri tal-UE għall-2020 

21 Sa Marzu tas-sena n+2, l-Istati Membri jridu jibagħtu d-data tagħhom dwar l-
emissjonijiet lill-Kummissjoni. Il-Kummissjoni tibgħat id-data konsolidata tal-UE lis-
segretarjat tal-Konvenzjoni Qafas tan-Nazzjonijiet Uniti dwar it-Tibdil fil-Klima sa April 
tal-istess sena5. Fir-Rapport Speċjali 18/2019 tagħna dwar l-emissjonijiet ta’ gassijiet 
serra, ikkonkludejna li d-data dwar l-emissjonijiet tal-UE ġiet irrappurtata kif xieraq. 

22 Kif muri fil-Figura 1, l-UE naqqset l-emissjonijiet ta’ gassijiet serra tagħha b’31.9 % 
sal-2020, u b’hekk laħqet il-mira tagħha għall-gassijiet serra għall-2020 (tnaqqis ta’ 
20 %). L-emissjonijiet ta’ gassijiet serra naqqsu bi 8.4 % mill-2019 sal-2020 (tnaqqis ta’ 
303 miljun tunnellata ta’ CO2e), is-sena immarkata mir-reċessjoni ekonomika ikkawżata 
mill-pandemija tal-COVID-19 (-5.7 % fil-PDG tal-UE). Dan it-tnaqqis fl-emissjonijiet ta’ 
gassijiet serra kien l-akbar wieħed fil-perjodu 1990-2020. 

                                                      
4 Ir-Rapport Stat tal-Unjoni tal-Enerġija 2022. 

5 Ara r-Regolament (UE) Nru 525/2013 u l-Konvenzjoni Qafas tan-Nazzjonijiet Uniti dwar it-
Tibdil fil-Klima (UNFCCC). 

https://www.eca.europa.eu/mt/Pages/DocItem.aspx?did=51834
https://eur-lex.europa.eu/legal-content/MT/TXT/PDF/?uri=CELEX:52022DC0547&from=MT
https://eur-lex.europa.eu/legal-content/MT/TXT/?uri=CELEX%3A32013R0525
https://unfccc.int/resource/docs/publications/handbook.pdf
https://unfccc.int/resource/docs/publications/handbook.pdf

23 Il-Kummissjoni qieset l-impatt tal-COVID-19 fuq il-kisba tal-miri tal-UE għall-2020 
fir-rapporti tagħha6. Madankollu hija ma vvalutatx il-kontribut eżatt tal-pandemija tal-
COVID-19 biex jinkisbu dawk il-miri. Osservajna li l-Ġermanja rrappurtat dwar il-firxa tal-
impatt tal-COVID-19 fuq l-emissjonijiet ta’ gassijiet serra (ara l- Kaxxa 1). Stmajna l-valur 
probabbli tal-emissjonijiet ta’ gassijiet serra tal-UE għall-2020 fin-nuqqas tal-COVID-19, 
billi estrapolajnieh mix-xejra tal-2009-2019, jekk wieħed jassumi tnaqqis medju annwali 
lineari għas-sena 2020. B’segwitu għal dan l-approċċ, l-emissjonijiet ta’ gassijiet serra tal-
UE fl-2020 kienu jkunu ta’ madwar -27 % meta mqabbla mal-livelli tal-1990 minflok -
31.9 %. Dan xorta jaqbeż it-tnaqqis mitlub mill-mira għall-2020. Data proviżorja tal-EEA 
dwar l-emissjonijiet ta’ gassijiet serra għall-2021 tindika effett ta’ rikorrenza kbir, li jidher 
fiż-żieda tal-emissjonijiet b’5 % għal 3 460 miljun tunnellata CO2e. 

                                                      
6 Ir-Rapport tal-Progress tal-Azzjoni Klimatika tal-UE għall-2021; 

Rapport tal-2022 dwar l-Ilħuq tal-Miri tal-Enerġija Rinnovabbli għall-2020; 

Rapport tal-2022 dwar l-ilħuq tal-miri tal-2020 għall-effiċjenza enerġetika; 

https://eur-lex.europa.eu/legal-content/MT/TXT/PDF/?uri=CELEX:52022DC0639
https://eur-lex.europa.eu/legal-content/mt/TXT/PDF/?uri=CELEX:52022DC0641

Kaxxa 1: Rappurtar dwar l-impatt tal-COVID-19 fuq l-emissjonijiet ta’ 
gassijiet serra fil-Ġermanja 

Fil-Ġermanja, l-emissjonijiet ta’ gassijiet serra naqqsu bi 8.9 % mill-2019 sal-2020: 
minn 800 għal 729 miljun tunnellata CO2e. Fir-rapport dwar l-emissjonijiet ta’ 
gassijiet serra fl-2020, il-Kunsill Ġermaniż ta’ Esperti għal Affarijiet Klimatiċi wettaq 
stima tal-impatt tal-COVID-19 skont is-settur: 

 
Sors: L-Aġenzija Ewropea għall-Ambjent u Bericht zur Vorjahresschätzung der deutschen 
Treibhausgasemissionen für das Jahr 2020. 

Skont din l-istima, 63 % tat-tnaqqis totali (45 minn 71 miljun tunnellata) jista’ jiġi 
attribwit lill-fattur ta’ darba tal-COVID-19. Mingħajr dan il-fattur, l-emissjonijiet 
kienu jonqsu biss bi 3.3 % jew madwar 26 miljun tunnellata, meta mqabbla mal-
2019. Il-metodu użat biex jiġi stmat dan l-impatt huwa bbażat fuq estrapolazzjoni 
tax-xejriet osservati għall-perjodu 1995-2019 sal-2020. 

https://expertenrat-klima.de/content/uploads/2022/04/ERK2021_Pruefbericht-Emissionsdaten-des-Jahres-2020.pdf
https://expertenrat-klima.de/content/uploads/2022/04/ERK2021_Pruefbericht-Emissionsdaten-des-Jahres-2020.pdf
https://www.eea.europa.eu/data-and-maps/data/data-viewers/greenhouse-gases-viewer?_sm_au_=iVVk3TDJrH3jtk0NVkFHNKt0jRsMJ
https://expertenrat-klima.de/publikationen/
https://expertenrat-klima.de/publikationen/

24 Kull sena l-Istati Membri jissottomettu data dwar il-konsum tal-enerġija tagħhom 
lill-Eurostat7. Abbażi ta’ din id-data, ivverifikata mill-Eurostat, il-Kummissjoni 
timmonitorja l-progress li jkun sar lejn il-mira ta’ effiċjenza fl-enerġija għall-2020. Il-
Kummissjoni tuża wkoll id-data dwar il-konsum tal-enerġija biex timmonitorja l-progress 
lejn il-mira tas-sehem tal-enerġija rinnovabbli għall-2020, fejn il-konsum tal-enerġija 
huwa d-denominatur. In-numeratur ta’ dan is-sehem jirriżulta mid-data li jirrapportaw l-
Istati Membri lill-Eurostat kull sena: 

𝑠𝑠𝑠𝑠ℎ𝑒𝑒𝑒𝑒 𝑡𝑡𝑡𝑡𝑡𝑡 − 𝑒𝑒𝑒𝑒𝑒𝑒𝑒𝑒ġ𝑖𝑖𝑖𝑖𝑖𝑖 𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟 =  
𝑘𝑘𝑘𝑘𝑘𝑘𝑘𝑘𝑘𝑘𝑘𝑘 𝑡𝑡𝑡𝑡𝑡𝑡 − 𝑒𝑒𝑒𝑒𝑒𝑒𝑒𝑒ġ𝑖𝑖𝑖𝑖𝑖𝑖 𝑚𝑚𝑚𝑚𝑚𝑚𝑚𝑚 𝑠𝑠𝑠𝑠𝑠𝑠𝑠𝑠𝑠𝑠 𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟𝑟

𝑙𝑙 − 𝑒𝑒𝑒𝑒𝑒𝑒𝑒𝑒ġ𝑖𝑖𝑖𝑖𝑖𝑖 𝑘𝑘𝑘𝑘𝑘𝑘𝑘𝑘𝑘𝑘𝑘𝑘
 

25 Kif muri fil-Figura 2, l-UE laħqet il-mira tagħha tas-sehem tal-enerġija rinnovabbli 
għall-2020 (20 %), billi żiedet dan is-sehem għal 22.1 % fl-2020. Dan is-sehem żdied 
b’mod qawwi mill-2019 sal-2020, parzjalment b’riżultat tat-tnaqqis eċċezzjonali (ta’ 
7.4 %) fil-konsum gross finali tal-enerġija kkawżat mill-pandemija tal-COVID-19. Mingħajr 
dan it-tnaqqis, aħna nistmaw li s-sehem tal-enerġija rinnovabbli kien ikun ta’ madwar 
20.5 % fl-2020, ftit aktar mill-mira ta’ 20 %, ibbażata fuq l-estrapolazzjoni tad-data tal-
2009-2019. Data proviżorja dwar is-sehem tal-enerġija rinnovabbli tal-UE għall-2021 
tindika li baqa’ stabbli, viċin il-valur għall-2020, prinċipalment minħabba l-effett ta’ 
rikorrenza fuq id-denominatur (il-konsum gross finali tal-enerġija). 

26 Kif muri fil-Figura 3, l-UE laħqet il-mira tagħha għall-effiċjenza fl-enerġija għall-
2020, espressa f’termini ta’ konsum tal-enerġija (-20 %). Hija għamlet dan billi naqqset il-
konsum tal-enerġija tagħha b’24.6 % f’kuntest fejn ma ttieħdet l-ebda azzjoni 
addizzjonali, jiġifieri meta mqabbla mal-previżjoni tal-2007 tal-livell ta’ konsum tal-2020. 
Il-konsum tal=-’ enerġija waqa’ bi 8.7 % bejn l-2019 u l-2020, prinċipalment minħabba r-
reċessjoni ekonomija kkawżata mill-pandemija tal-COVID-19. Nistmaw li mingħajr dan it-
tnaqqis qawwi, il-konsum tal-enerġija kien jonqos bi 17.8 % meta mqabbel max-xenarju 
bażi (minflok 24.6 %), jekk nassumu li t-tnaqqis medju annwali tul il-perjodu 2009-2019 
kompla fl-2020. Għalhekk, mingħajr il-pandemija tal-COVID-19, l-EU-27 x’aktarx li ma 
kinitx tilħaq il-mira tagħha ta’ effiċjenza fl-enerġija għall-2020. Minkejja r-reċessjoni 
ekonomika kkawżata mill-pandemija tal-COVID-19, seba’ Stati Membri (l-Awstrija, il-
Belġju, il-Bulgarija, il-Ġermanja, il-Litwanja, il-Polonja u l-Iżvezja) ma laħqux il-miri 
nazzjonali tagħhom għall-2020. Data proviżorja tindika effett ta’ rikorrenza kbir, billi l-
konsum tal-enerġija tal-UE żdied b’5.6 % mill-2020 għall-2021. Għalhekk, il-konsum tal-

                                                      
7 Ara r-Regolament (KE) Nru 1099/2008 dwar l-istatistika dwar l-enerġija. 

https://eur-lex.europa.eu/legal-content/MT/ALL/?uri=celex%3A32008R1099

enerġija tal-UE, li kien ta’ -24.6 % fl-2020 (meta mqabbel mat-tkabbir fil-konsum 
ipproġettat fl-2007), kien ta’ -20.3 % biss fl-2021, ftit inqas mill-mira ta’ - 20 %. 

Il-Kummissjoni ma vvalutatx il-firxa tal-fluttwazzjonijiet mhux mistennija 
tal-PDG fuq il-kisba tal-Istati Membri tal-miri tal-UE għall-2020  

27 Il-miri nazzjonali għall-emissjonijiet ta’ gassijiet serra koperti mid-Deċiżjoni dwar il-
Kondiviżjoni tal-Isforzi kienu stabbiliti bl-użu tal-livelli ta’ emissjonijiet tal-2005 bħala 
linja bażi.8 L-UE qablet li l-miri kollha għandhom jibqgħu fi ħdan marġni ta’ 20 % aktar 
jew inqas minn din il-linja bażi. Il-kriterju prinċipali għall-istabbiliment tal-mira għal kull 
Stat Membru kien il-PDG relattiv per capita fl-2005. 

28 Aktar ma kien għoli l-PDG per capita ta’ Stat Membru fl-2005, aktar kien jeħtieġlu 
jnaqqas l-emissjonijiet ta’ gassijiet serra tiegħu sal-2020. Id-Danimarka, il-Lussemburgu u 
l-Irlanda, pereżempju, kienu rikjesti jnaqqsu l-emissjonijiet tagħhom b’20 %, u l-Iżvezja bi 
17 %. Aktar ma kien baxx il-PDG per capita, aktar kienet żgħira l-mira ta’ tnaqqis. Xi Stati 
Membri bl-inqas PDG per capita saħansitra setgħu jżidu l-emissjonijiet tagħhom meta 
mqabbla mal-livelli tal-2005. Il-Bulgarija u r-Rumanija, pereżempju, setgħu jżidu l-
emissjonijiet tagħhom b’20 % u 19 % rispettivament. Ir-raġuni wara dan hija li Stati 
Membri b’PDG per capita aktar baxx kienu mistennija jkollhom rati ta’ tkabbir ogħla sal-
2020, li jiġġeneraw emissjonijiet ogħla. Kien ikollhom ukoll inqas fondi disponibbli biex 
jinvestu f’teknoloġiji moderni li jagħtu spinta lill-effiċjenza fl-enerġija u l-użu tal-enerġija 
rinnovabbli9. L-Anness I jagħti stampa ġenerali ta’ dawn il-miri u l-kisbiet għal kull Stat 
Membru. 

29 Id-Direttiva dwar l-enerġija minn sorsi rinnovabbli stabbiliet miri nazzjonali10 
bbażati fuq l-istess prinċipju prinċipali tal-PDG relattiv per capita11. L-Anness II jagħti 
stampa ġenerali ta’ dawn il-miri u l-kisbiet għal kull Stat Membru. 

                                                      
8 Ara l-Artikolu 3 tad-Deċiżjoni Nru 406/2009/KE. 

9 Il- Konklużjonijiet tal-Kunsill Ewropew ta’ Marzu 2007, il-paragrafu 33. 

10 L-Artikolu 3 tad-Direttiva 2009/28/KE. 

11 Impact assessment SEC(2008) 85, paragrafu 12. 

https://eur-lex.europa.eu/eli/dec/2009/406/oj?locale=mt
https://eur-lex.europa.eu/eli/dec/2009/406/oj?locale=mt
https://eur-lex.europa.eu/legal-content/MT/TXT/HTML/?uri=CELEX:32009L0028&from=fr
https://eur-lex.europa.eu/legal-content/MT/TXT/?uri=celex%3A32009D0406
https://data.consilium.europa.eu/doc/document/ST-7224-2007-REV-1/mt/pdf
https://eur-lex.europa.eu/legal-content/MT/ALL/?uri=CELEX%3A32009L0028
https://www.europarl.europa.eu/registre/docs_autres_institutions/commission_europeenne/sec/2008/0085/COM_SEC%282008%290085_EN.pdf

30 Għall-effiċjenza fl-enerġija, id-Direttiva dwar l-effiċjenza fl-enerġija kienet teħtieġ li 
l-Istati Membri jistabbilixxu l-miri indikattivi tagħhom stess bħala l-kontribuzzjoni 
nazzjonali tagħhom lejn il-mira kollettiva tal-UE għall-2020. Meta għamlu dan, l-Istati 
Membri kellhom iqisu fatturi bħall-kosteffettività u l-previżjonijiet tal-PDG. Kellhom 
jiżguraw ukoll li l-ambizzjoni kollettiva tagħhom kienet suffiċjenti biex tilħaq il-mira tal-
UE għall-202012. L-Anness III jagħti stampa ġenerali ta’ dawn il-miri u l-kisbiet għal kull 
Stat Membru. 

31 It-tkabbir previst fil-PDG b’hekk kellu rwol ewlieni fl-istabbiliment tal-miri 
nazzjonali għall-2020. Madankollu, il-PDG ta’ diversi Stati Membri ma kibirx kif mistenni, 
prinċipalment minħabba l-kriżi finanzjarja tal-2009, li naqset il-PDG tal-UE b’4.5 %13. Dan 
wassal għal tnaqqis ġenerali fil-konsum tal-enerġija u kkontribwixxa għall-fatt li disa’ 
Stati Membri laħqu l-miri ta’ enerġija rinnovabbli tagħhom għall-2020 kmieni fl-2014, 
ħames snin wara li kienu ġew stabbiliti l-miri (ara l-Kaxxa 2). Il-pandemija tal-COVID-19, 
li kkawżat tnaqqis ta’ 5.7 % fil-PDG tal-UE fl-2020, influwenzat l-ilħuq ġenerali tal-miri 
tal-UE. Pereżempju, il-mira tal-effiċjenza fl-enerġija għall-2020, li diversi rapporti mill-
Kummissjoni u mill-Aġenzija Ewropea għall-Ambjent14 qiesu li x’aktarx ma tintlaħaqx, 
imbagħad saret mira li setgħet tintlaħaq minħabba l-impatt tal-pandemija tal-COVID-19. 

Kaxxa 2 

Eżempji ta’ Stati Membri li laħqu l-miri tagħhom tal-2020 għall-
enerġija rinnovabbli kmieni 

Sal-2014, disa’ Stati Membri (il-Bulgarija, iċ-Ċekja, l-Estonja, il-Kroazja, l-Italja, il-
Litwanja, ir-Rumanija, il-Finlandja u l-Iżvezja) kienu diġà laħqu l-miri tagħhom għall-
2020, stabbiliti fl-2009. 

                                                      
12 L-Artikolu 3 of Direttiva 2012/27/UE. 

13 L-Eurostat. 

14 Rapport tal-2020 dwar l-Istat tal-Unjoni tal-Enerġija, COM(2020) 950. 

Trends and projections in Europe 2020, rapport tal-EEA Nru 13/2020. 

https://eur-lex.europa.eu/eli/dir/2012/27/oj?locale=mt
https://eur-lex.europa.eu/legal-content/MT/TXT/HTML/?uri=CELEX:32012L0027&from=FR
https://ec.europa.eu/eurostat/databrowser/view/tec00115/default/table?lang=en
https://eur-lex.europa.eu/legal-content/MT/TXT/?uri=COM%3A2020%3A950%3AFIN
https://www.eea.europa.eu/publications/trends-and-projections-in-europe-2020

Il-progress tal-Istati Membri lejn l-ilħuq tal-miri nazzjonali tagħhom 
għall-enerġija rinnovabbli 

 
Sors: il-QEA, ibbażat fuq l-Eurostat. 
Fl-2009 il-Kroazja kienet diġà laħqet il-mira tagħha tas-sehem tal-enerġija rinnovabbli ta’ 20 % sal-
2020, qabel ma ngħaqdet mal-UE, fl-2013. 

32 Minbarra r-rappurtar dwar l-emissjonijiet ta’ gassijiet serra u l-effiċjenza fl-enerġija, 
il-Kummissjoni tirrapporta wkoll dwar indikaturi tal-intensità tal-emissjonijiet ta’ 
gassijiet serra bħall-emissjonijiet skont il-PDG jew per capita. 

33 Dawn l-indikaturi tal-intensità jistgħu jkunu utli biex jiġu vvalutati l-fatturi prinċipali 
tal-progress lejn il-miri għall-klima u għall-enerġija, speċjalment meta l-PDG ma jikbirx kif 
previst. Dan kien il-każ fil-perjodu 2005-2020 minħabba l-kriżi finanzjarja u l-pandemija 
tal-COVID-19.  

34 L-użu ta’ indikaturi tal-intensità jkun jagħmilha possibbli li l-prestazzjoni tal-Istati 
Membri lejn l-ilħuq tal-miri permezz tal-politiki tagħhom u tal-progress teknoloġiku, tiġi 
iżolata mill-impatt ta’ fatturi oħra, bħaċ-ċiklu ekonomiku jew bidliet fil-popolazzjoni. Il-
Figura 7 turi, għal kull Stat Membru, l-evoluzzjoni tal-emissjonijiet ta’ gassijiet serra 
totali, l-emissjonijiet għal kull unità ta’ PDG u l-emissjonijiet per capita. Hija turi li xi Stati 
Membri li marru l-aħjar f’termini tat-tnaqqis tal-emissjonijiet ta’ gassijiet serra (l-ewwel 
kolonna tal-Figura 7) tul il-perjodu 2005-2020, bħall-Greċja u l-Italja, kienu jmorru inqas 
tajjeb mill-biċċa l-kbira tal-Istati Membri meta wieħed iqis l-emissjonijiet skont il-PDG (it-
tieni kolonna tal-Figura 7). Jekk jiġu meqjusa l-emissjonijiet per capita (it-tielet kolonna 
tal-Figura 7), Stati Membri bħar-Rumanija jew il-Bulgarija kienu jmorru inqas tajjeb. 
Min-naħa l-oħra, Stati Membri bħall-Irlanda jew Malta kienu jmorru aħjar kieku użaw l-
indikaturi tal-intensità tal-emissjonijiet. 

Figura 7 – Evoluzzjoni tal-emissjonijiet totali ta’ gassijiet serra, 
emissjonijiet għal kull unità ta’ PDG u emissjonijiet per capita fil-perjodu 
2005-2020 

 
Sors: il-QEA, ibbażat fuq l-Aġenzija Ewropea għall-Ambjent. 

35 Madankollu, waqt li vvalutajna l-prestazzjoni tal-Istati Membri, sibna li l-
Kummissjoni ma użatx ir-rappurtar eżistenti dwar l-indikaturi tal-intensità biex tanalizza 
l-fatturi prinċipali tal-progress u biex tirrakomanda titjib fl-azzjoni klimatika u tal-
enerġija. 

Hemm nuqqas ta’ trasparenza dwar kif il-flessibiltajiet ippermettew lill-
Istati Membri jilħqu l-miri tagħhom b’mod kosteffettiv 

36 Xi miri nazzjonali kienu vinkolanti, u xi wħud ma kinux: 

o Is-sottomira tal-gass serra koperta mid-Deċiżjoni dwar il-Kondiviżjoni tal-Isforzi (ara 
l-paragrafu 03) kienet ripartita f’miri nazzjonali vinkolanti. Is-sottomira l-oħra għall-
gass serra (għas-setturi tal-ETS) ma ġietx ripartita f’miri nazzjonali, billi l-ETS 
tipprovdi suq madwar l-UE kollha għall-operaturi ekonomiċi. 

o il-mira tas-sehem tal-enerġija rinnovabbli ġiet tradotta f’miri nazzjonali vinkolanti. 

o il-mira tal-effiċjenza fl-enerġija ġiet tradotta f’miri nazzjonali indikattivi (jiġifieri 
mhux vinkolanti). 

37 Jekk il-miri vinkolanti ma jintlaħqux, il-Kummissjoni tista’ tibda azzjonijiet korrettivi 
segwiti minn proċeduri ta’ ksur, jekk ikun meħtieġ. Dawn il-proċeduri jistgħu jwasslu lill-
Qorti tal-Ġustizzja tal-Unjoni Ewropea biex tissanzjona Stat Membru talli naqas milli 
jilħaq il-miri tiegħu. Miri nazzjonali vinkolanti għandhom ukoll it-tendenza li jżidu l-
impenn tal-Istati Membri, jipprovdu ċertezza għall-investituri, u jinkoraġġixxu l-iżvilupp 
kontinwu tat-teknoloġiji15. Miri indikattivi, min-naħa l-oħra, ma jistgħux jiġu infurzati. 
Iżda jistgħu jinkoraġġixxu l-progress, iservu bħala parametru referenzjarju bejn l-Istati 
Membri u jagħmluha aktar faċli biex jintlaħaq qbil fuq miri aktar ambizzjużi. L-esperjenza 
mill-miri tal-2020 turi li l-mira għall-effiċjenza fl-enerġija, li ma kinitx ripartita f’miri 
nazzjonali vinkolanti, kienet l-aktar waħda diffiċli biex tintlaħaq (ara l-paragrafu 26). 

38 Taħt il-qafas leġiżlattiv għall-ilħuq tal-miri għall-2030 (ara l-paragrafu 05) miri 
nazzjonali vinkolanti jeżistu biss għall-emissjonijiet ta’ gassijiet serra koperti mir-
Regolament dwar il-Kondiviżjoni tal-Isforzi. Kemm il-miri nazzjonali tal-2030 għall-
effiċjenza fl-enerġija kif ukoll is-sehem tal-enerġija rinnovabbli huma indikattivi għall-
Istati Membri. Il-proposta “Lesti għall-mira ta’ 55 %” tikkonferma dan l-approċċ. 

                                                      
15 Il-Premessa 13 tad-Direttiva 2009/28/KE. 

https://eur-lex.europa.eu/legal-content/MT/ALL/?uri=CELEX%3A32009L0028

39 Il-leġiżlazzjoni tistabbilixxi wkoll li l-Istati Membri jistgħu jużaw ċerti 
“flessibbiltajiet” biex jilħqu l-miri nazzjonali tagħhom meta dawn ikunu vinkolanti. Dan 
kien sabiex “tittejjeb l-effiċjenza ġenerali fl-ispejjeż tal-impenji totali tal-Komunità”16 u 
biex “jinħolqu opportunitajiet biex jitnaqqsu l-ispejjeż biex jinkisbu l-miri"17. It-taqsimiet 
hawn taħt jispjegaw kif l-użu ta’ miri vinkolanti u flessibbiltajiet relatati influwenzaw l-
ilħuq tagħhom. 

L-użu ta’ flessibbiltajiet għall-miri tal-emissjonijiet ta’ gassijiet serra 

40 L-Istati Membri setgħu jużaw il-flessibbiltajiet li ġejjin biex jilħqu s-sottomira tal-
2020 relatata mal-emissjonijiet ta’ gassijiet serra koperti mid-Deċiżjoni dwar il-
Kondiviżjoni tal-Isforzi18: 

o jirriportaw l-ilħuq aktar mill-mistenni f’sena partikolari għal snin sussegwenti, sal-
2020; 

o jużaw bil-quddiem sa 5 % tal-allokazzjoni tal-emissjonijiet għas-sena ta’ wara; 

o jixtru allokazzjonijiet tal-emissjonijiet mingħand Stati Membri oħra; u 

o jużaw krediti internazzjonali, li jirrappreżentaw investimenti fi proġetti li naqqsu l-
emissjonijiet f’pajjiżi li qed jiżviluppaw jew pajjiżi industrijalizzati oħra. 

41 Tliet Stati Membri (il-Ġermanja, l-Irlanda u Malta) ma laħqux il-mira tagħhom għall-
2020 għall-gassijiet serra waħedhom. Tul il-perjodu 2013-2020 xtraw total ta’ 17-il 
miljun tunnellata CO2e f’allokazzjonijiet ta’ emissjonijiet ta’ gassijiet serra mingħand 
Stati Membri oħra li laħqu l-miri tagħhom aktar milli kien mistenni (ara t-tielet punt tal-
paragrafu 40). L-Irlanda użat ukoll krediti internazzjonali għal total ta’ 
8.2 miljun tunnellata Co2e2e (ara r-raba’ punt tal-paragrafu 40). Dan kien jirrappreżenta 
b’kollox 8.4 % tal-emissjonijiet li dawn it-tliet Stati Membri kien irnexxilhom jaqtgħu 
abbażi tal-azzjonijiet tagħhom stess (299 miljun tunnellata CO2e). Wieħed mill-ħames 
Stati Membri li intervistajna, l-Iżvezja, spjegat illi hija ma kinitx biegħet l-ilħuq aktar mill-
mistenni tagħha lil Stati Membri oħra, biex ittejjeb l-integrità ambjentali tas-sistema tal-
UE. 

                                                      
16 Il-Premessa 10 tad-Deċiżjoni Nru 406/2009/KE. 

17 Il-Premessa 36 tad-Direttiva 2009/28/KE. 

18 Id-Deċiżjoni Nru 406/2009/KE, l-Artikoli 3 u 5. 

https://eur-lex.europa.eu/eli/dec/2009/406/oj?locale=mt
https://eur-lex.europa.eu/eli/dec/2009/406/oj?locale=mt
https://eur-lex.europa.eu/eli/dec/2009/406/oj?locale=mt
https://eur-lex.europa.eu/legal-content/MT/ALL/?uri=CELEX%3A32009L0028
https://eur-lex.europa.eu/legal-content/MT/TXT/?uri=celex%3A32009D0406

42 L-Istati Membri jiddeterminaw il-prezz tal-allokazzjonijiet tal-emissjonijiet trasferiti 
abbażi ta’ ftehim bilaterali, li jinżamm kunfidenzjali. Bħala terminu ta’ tqabbil, jekk jiġi 
applikat il-prezz medju ta’ EUR 39.9 għal kull tunnellata CO2e (ETS) fl-2021, il-valur ta’ 
dawn l-akkwisti jkun ta’ EUR 790 miljun. 

43 Id-Deċiżjoni dwar il-Kondiviżjoni tal-Isforzi teħtieġ li l-Kummissjoni tadotta miżuri 
biex iżżid it-trasparenza ta’ dawn it-trasferimenti. Il-Kummissjoni tirċievi informazzjoni 
mingħand l-Istati Membri dwar il-kwantità ta’ emissjonijiet trasferiti u l-prezz tat-
tranżazzjonijiet individwali bejn l-Istati Membri. Hija mbagħad tippubblika informazzjoni 
dwar il-kwantitajiet trasferiti iżda mhux dwar il-prezz tagħhom, f’konformità mar-
Regolament ta’ Implimentazzjoni tal-Kummissjoni (UE) Nru 749/2014. In-nuqqas ta’ 
trasparenza fuq il-prezz imħallas mill-Istati Membri jagħmilha diffiċli għaċ-ċittadini u 
għall-partijiet ikkonċernati biex jiddeterminaw jekk il-flessibbiltajiet jilħqux l-għan 
intenzjonat tagħhom li jtejbu l-kosteffettività ġenerali tal-ilħuq tal-miri (ara l-
paragrafu 39). Skont ir-Regolament 2018/1999, il-Kummissjoni se jkollha tippubblika l-
firxa ta’ prezzijiet ta’ trasferimenti mill-2023'il quddiem19, iżda mhux dawk ta’ 
trasferimenti individwali. 

L-użu ta’ flessibbiltajiet għall-mira tas-sehem tal-enerġija rinnovabbli 

44 L-Istati Membri setgħu jużaw il-flessibbiltajiet li ġejjin biex jilħqu l-mira tas-sehem 
tal-enerġija rinnovabbli20: 

o xiri ta’ ishma tal-enerġija rinnovabbli bejn l-Istati Membri; 

o proġetti konġunti bejn l-Istati Membri; 

o proġetti konġunti bejn l-Istati Membri u pajjiżi mhux tal-UE; u 

o skemi ta’ appoġġ konġunti biex jixprunaw il-produzzjoni tal-enerġija rinnovabbli fit-
territorju ta’ wieħed jew ta’ aktar Stati Membri. 

45 Sitt Stati Membri (il-Belġju, l-Irlanda, Franza, il-Lussemburgu, in-Netherlands u s-
Slovenja) ma laħqux il-mira tas-sehem tal-enerġija rinnovabbli tagħhom abbażi biss tal-
azzjoni klimatika tagħhom stess. Kellhom jixtru ishma mingħand Stati Membri oħra li 
kienu laħqu l-miri tagħhom aktar milli kien mistenni (ara l-ewwel punt tal-paragrafu 44). 
Sa April 2023, Franza ma kinitx xtrat l-ishma li kien jonqosha biex tilħaq il-mira tagħha.  

                                                      
19 Ir-Regolament 2018/1999, l-Artikolu 26(3) u l-Anness V(f). 

20 Id-Direttiva 2009/28/KE, l-Artikoli 6, 7, 9 u 11. 

https://www.statista.com/statistics/1329581/spot-prices-european-union-emission-trading-system-allowances/#:%7E:text=The%20average%20spot%20price%20of,of%20carbon%20dioxide%20in%202021.
https://eur-lex.europa.eu/eli/dec/2009/406/oj?locale=mt
https://eur-lex.europa.eu/legal-content/MT/TXT/PDF/?uri=CELEX:32014R0749&from=MT
https://eur-lex.europa.eu/legal-content/MT/TXT/HTML/?uri=CELEX:32018R1999&from=MT
https://eur-lex.europa.eu/legal-content/MT/ALL/?uri=CELEX%3A32009L0028

Il-Figura 8 turi kemm kienu qrib dawn is-sitt Stati Membri biex jilħqu l-mira nazzjonali 
tagħhom qabel użaw il-flessibbiltajiet. 

Figura 8 – Progress lejn il-mira nazzjonali tas-sehem tal-enerġija 
rinnovabbli għas-sitt Stati Membri qabel xtraw l-ishma 

 
Sors: il-QEA, ibbażat fuq data pprovduta mill-Kummissjoni Ewropea. 

46 Dawn is-sitt Stati Membri xtraw total ta’ 22 137 miljun GWh f’enerġija rinnovabbli 
mingħand Stati Membri oħra. Il-Kummissjoni ma tippubblikax il-prezz tat-tranżazzjonijiet 
individwali bejn l-Istati Membri. Id-direttiva dwar l-enerġija rinnovabbli teħtieġ illi l-
Kummissjoni tagħmel dan f’forma aggregata21. Skont id-Direttiva dwar l-enerġija 
rinnovabbli li ġiet riveduta fl-201822, m’hemm l-ebda rekwiżit bħal dan għall-
Kummissjoni. In-nuqqas ta’ trasparenza dwar il-mod li bih l-Istati Membri jilħqu l-miri 
nazzjonali vinkolanti tagħhom permezz tal-użu ta’ flessibbiltajiet jagħmilha diffiċli għaċ-
ċittadini u għall-partijiet ikkonċernati biex jiddeterminaw jekk il-flessibbiltajiet jilħqux l-
għan intenzjonat tagħhom li jtejbu l-kosteffettività ġenerali tal-ilħuq tal-miri  
(ara l-paragrafu 39). 

                                                      
21 L-Artikoli 6(2) u 24(2) tad-Direttiva 2009/28/KE. 

22 Id-Direttiva (UE) 2018/2001. 

L-UE tmur tajjeb internazzjonalment f’termini tat-tnaqqis tal-
emissjonijiet ta’ gassijiet serra, iżda ma jitqisux l-emissjonijiet 
kollha 

47 L-UE impenjat lilha nfisha li tkun mexxej globali fit-tranżizzjoni lejn in-newtralità 
klimatika23. Dan jimplika li għandha tmur tajjeb meta mqabbla ma’ pajjiżi industrijalizzati 
oħra f’termini tat-tnaqqis tal-emissjonijiet ta’ gassijiet serra u tinkludi l-emissjonijiet ta’ 
gassijiet serra kollha fir-rappurtar tagħha, inklużi dawk mill-oġġetti impurtati u dawk 
mill-avjazzjoni u t-tbaħħir internazzjonali. 

48 Qabbilna l-progress fl-UE lejn l-ilħuq tal-mira tal-UE għall-emissjonijiet ta’ gassijiet 
serra ma’ dak f’pajjiżi oħra fid-dinja. Din il-mira hija l-unika waħda mit-tliet miri ewlenin 
tal-UE li għaliha hemm data komparabbli ma’ pajjiżi oħra. 

L-UE sejra tajjeb internazzjonalment f’termini ta’ tnaqqis ta’ emissjonijiet 
ta’ gassijiet serra 

49 Biex tilħaq in-newtralità klimatika, l-UE għandha l-għan li tiddiżakkoppja l-
emissjonijiet ta’ gassijiet serra tagħha mit-tkabbir ekonomiku24, jiġifieri tnaqqas l-
emissjonijiet filwaqt li tippreserva t-tkabbir ekonomiku. F’din it-taqsima, inpoġġu l-kisba 
tal-UE f’termini ta’ tnaqqis fl-emissjonijiet ta’ gassijiet serra f’kuntest globali billi 
nqabbluha ma’ pajjiżi industrijalizzati oħra. 

50 Il-Figura 9 turi l-evoluzzjoni tal-emissjonijiet ta’ gassijiet serra fl-akbar ekonomiji 
industrijalizzati fid-dinja, li flimkien jirrappreżentaw aktar minn 60 % tal-emissjonijiet 
globali. Filwaqt li l-emissjonijiet globali żdiedu b’57 % mill-1990 sal-2019, l-emissjonijiet 
tal-EU-27 naqqsu b’26 %. B’riżultat ta' dan, sehem l-UE mill-emissjonijiet globali naqas 
minn 15.3 % għal 7.9 % fl-istess perjodu. 

                                                      
23 COM(2018) 773, “Pjaneta Nadif għall-kulħadd:Viżjoni strateġika Ewropea fit-tul għal 

ekonomija għanja, moderna, kompetittiva u newtrali għall-klima”, paġna 3. 
Ir-Regolament (UE) 2021/1119 tal-Parlament Ewropew u tal-Kunsill li jistabbilixxi l-qafas biex 
tinkiseb in-newtralità klimatika (‘il-Liġi Ewropea dwar il-Klima’), il-premessi 16-17. 

24 Il-Patt Ekoloġiku Ewropew , paġna 1, COM(2019) 640. 

https://eur-lex.europa.eu/legal-content/MT/TXT/?qid=1589808138474&uri=CELEX:52018DC0773
https://eur-lex.europa.eu/legal-content/MT/TXT/?qid=1589808138474&uri=CELEX:52018DC0773
https://eur-lex.europa.eu/legal-content/MT/TXT/?qid=1589808138474&uri=CELEX:52018DC0773
https://eur-lex.europa.eu/legal-content/MT/TXT/?uri=CELEX:32021R1119
https://eur-lex.europa.eu/legal-content/MT/TXT/?uri=CELEX:32021R1119
https://eur-lex.europa.eu/legal-content/MT/TXT/?uri=COM%3A2019%3A640%3AFIN

Figura 9 – L-evoluzzjoni tal-emissjonijiet ta’ gassijiet serra madwar id-dinja 
fil-perjodu 1990-2019 

 
Sors: Għall-Istati Uniti, l-UE, il-Ġappun u r-Russja: il-QEA, ibbażat UNFCCC: għall-Indja u ċ-Ċina: PBL 
Netherlands Environmental Assessment Agency, 2021 report. 

51 Dan huwa dovut ukoll għall-fatt li l-UE rnexxielha tiddiżakkoppja l-emissjonijiet mit-
tkabbir ekonomiku kif muri fil-Figura 10. 

Figura 10 – Id-diżakkoppjar tal-emissjonijiet ta’ gassijiet serra mit-tkabbir 
ekonomiku 

 
Sors: il-QEA, ibbażat fuq l-Aġenzija Ewropea għall-Ambjent. 

52 L-UE sejra tajjeb ukoll meta mqabbla ma’ ekonomiji ewlenin oħra f’termini tal-
intensità tal-emissjonijiet maqsuma bil-PDG (jiġifieri emissjonijiet ta’ gassijiet 
serra/PDG), b’mod partikolari meta mqabbla mal-Istati Uniti u mal-Ġappun, li bdew 
minn livelli ta’ intensità tal-emissjonijiet simili fl-1990 (ara l-Figura 11). 

Figura 11 – L-evoluzzjoni tal-intensità tal-emissjonijiet maqsuma bil-PDG 
fid-dinja  

 
Sors: il-QEA, ibbażat fuq UNFCCC. 

53 L-UE sejra tajjeb ukoll f’termini tal-intensità tal-emissjoni per capita (jiġifieri l-
emissjonijiet ta’ gassijiet serra per capita) - ara l-Figura 12 - b’mod partikolari meta 
mqabbla mal-Ġappun, li beda minn livell ta’ intensità tal-emissjoni simili fl-1990. 

Figura 12 – L-evoluzzjoni tal-intensità tal-emissjoni per capita fid-dinja 

 
Sors: il-QEA, ibbażat fuq UNFCCC. 

L-emissjonijiet netti mill-oġġetti importati ma jitiqisux fl-emissjonijiet ta’ 
gassijiet serra 

54 L-UE ddekarbonizzat l-ekonomija tagħha ħafna aktar malajr minn ekonomiji kbar 
oħra bejn l-1990 u l-2019. Madankollu, ir-rappurtar dinji huwa attwalment ibbażat fuq 
approċċ “ibbażat fuq il-produzzjoni”, fejn l-emissjonijiet jitqiesu fejn jiġu mmanifatturati 
l-prodotti u ġġenerati l-emissjonijiet25. Dan l-approċċ ma jieħux inkunsiderazzjoni r-
“rilokazzjoni tal-emissjonijiet tal-karbonju", li tirreferi għal sitwazzjoni fejn negozju 
jittrasferixxi l-produzzjoni lil pajjiżi oħra, pereżempju b’limitazzjonijiet fuq l-emissjonijiet 
inqas stretti26. 

55 Li kieku l-UE kellha tuża approċċ “ibbażat fuq il-konsum”, fejn l-emissjonijiet 
jinkludu r-“rilokazzjoni tal-emissjonijiet tal-karbonju” u jiġu kkalkulati fuq il-bażi tal-post 
fejn jiġu kkunsmati l-prodotti u mhux fejn jiġu prodotti, l-emissjonijiet tal-UE huma 
stmati li huma madwar 8 % ogħla mil-livelli attwalment irrappurtati27: 

                                                      
25 Ibbażat fuq il-Konvenzjoni Qafas tan-Nazzjonijiet Uniti dwar it-Tibdil fil-Klima (UNFCCC). 

26 Il-Kummissjoni Ewropea – Carbon Leakage. 

27 Iċ-Ċentru Konġunt tar-Riċerka tal-Kummissjoni u l-istima tal-Eurostat fil-paġna 342 ta’ 
“Sustainable development in the European Union”, Mejju 2022. 

300 miljun tunnellata addizzjonali ta’ CO2. Dan għaliex l-UE hija importatur nett ta’ 
oġġetti mill-bqija tad-dinja. 

56 Sa issa m’hemm l-ebda metodoloġija li hija applikata internazzjonalment biex 
tkejjel u tirrapporta dwar ir-“rilokazzjoni tal-emissjonijiet tal-karbonju”. Waħda mill-
awtoritajiet tal-ħames Stati Membri li intervistajna, fl-Iżvezja, ipproponiet liġi nazzjonali 
biex tinkludi, fl-emissjonijiet ta’ gassijiet serra tagħha stess, dawk l-emissjonijiet 
iġġenerati f’pajjiżi mhux tal-UE li jimmanifatturaw oġġetti importati ġewwa l-Iżvezja (ara 
l-Kaxxa 3). 

Kaxxa 3 

L-Iżvezja pproponiet liġi biex tieħu kont tar-rilokazzjoni tal-
emissjonijiet tal-karbonju meta tkun qed tirrapporta dwar il-mira 
nazzjonali tagħha għall-emissjonijiet ta’ gassijiet serra 

F’April 2022, il-gvern Żvediż ippropona li jinkludi l-emissjonijiet iġġenerati barra l-
pajjiż għal oġġetti importati fil-mira nazzjonali tal-Iżvezja għall-emissonijiet ta’ 
gassijiet serra. Skont l-Aġenzija għall-Protezzjoni Ambjentali Żvediża, madwar 60 % 
tal-emissjonijiet ta’ gassijiet serra totali tal-Iżvezja joriġinaw minn barra l-pajjiż. 

Jekk il-Parlament jadotta l-proposta, l-Iżvezja ssir l-ewwel pajjiż fid-dinja li jieħu 
responsabbiltà għall-impronta tal-karbonju tal-oġġetti importati. 

57 Fl-2021, bħala parti mill-pakkett tagħha “Lesti għall-mira ta’ 55 %”, il-Kummissjoni 
pproponiet li tintroduċi il-Mekkaniżmu ta’ Aġġustament tal-Karbonju fil-Fruntieri28 għal 
għadd ta’ setturi (pereżempju l-ħadid u l-azzar u s-siment). Dan il-mekkaniżmu se jagħti 
l-istess prezz għall-kontenut ta’ karbonju fl-oġġetti importati bħal dawk prodotti fi ħdan 
l-UE, li jirrikjedi li l-importaturi tal-oġġetti mmanifatturati barra mit-territorju tal-UE 
jixtru ċertifikati tal-Mekkaniżmu ta’ Aġġustament tal-Karbonju fil-Fruntieri. Permezz ta’ 
dan il-mekkaniżmu, l-UE se tibda tikkumpila data dwar ir-“rilokazzjoni tal-emissjonijiet 
tal-karbonju”, li tista’ tikkontribwixxi lejn il-kejl tal-emissjonijiet taħt approċċ “ibbażat 
fuq il-konsum”. 

                                                      
28 Proposta għal regolament dwar l-istabbiliment ta’ mekkaniżmu ta’ aġġustament tal-karbonju 

fil-fruntiera. COM(2021) 564. 

https://www.regeringen.se/rattsliga-dokument/statens-offentliga-utredningar/2022/04/sou-202215/
https://eur-lex.europa.eu/legal-content/MT/TXT/?uri=celex%3A52021PC0564
https://eur-lex.europa.eu/legal-content/MT/TXT/?uri=celex%3A52021PC0564

L-emissjonijiet mill-avjazzjoni u t-tbaħħir internazzjonali ma jitqisux fl-
emissjonijiet ta’ gassijiet serra 

58 Ir-rappurtar dinji attwali jonqos milli jinkludi wkoll l-emissjonijiet mill-avjazzjoni u t-
tbaħħir internazzjonali, sakemm isir qbil fuq soluzzjoni dinjija taħt il-kappa tal-
Organizzazzjoni tal-Avjazzjoni Ċivili Internazzjonali29. Fl-UE, fl-2019, dawn is-setturi 
ġġeneraw 3.4 % u 3.6 % tal-emissjonijiet totali ta’ gassijiet serra rispettivament. Huma ż-
żewġ setturi fejn l-emissjonijiet ta’ gassijiet serra żdiedu l-aktar fil-perjodu 1990-2019 
(ara l-Figura 13). Bħala eżempju, l-emissjonijiet ta’ gassijiet serra mill-avjazzjoni 
internazzjonali kibru b’146 % filwaqt li l-emissjonijiet totali ta’ gassijiet serra tal-UE 
naqqsu b’26 % (ara l-Figura 15). 

Figura 13 – Ripartizzjoni tal-emissjonijiet ta’ gassijiet serra fl-UE, skont is-
settur, 1990-2019 

 
Sors: il-QEA, ibbażat fuq l-inventarju tal-emissjonijiet ta’ gassijiet serra tal-2022 ippubblikat mill-Aġenzija 
Ewropea għall-Ambjent. 

                                                      
29 Il-Kummissjoni Ewropea – Reducing emissions from aviation. 

59 Filwaqt li l-emissjonijiet ta’ gassijiet serra mill-avjazzjoni domestika (titjiriet ġewwa 
Stat Membru) kienu inklużi fil-mira tal-emissjonijiet ta’ gassijiet serra tal-UE għall-2020, 
l-emissjonijiet mill-avjazzjoni internazzjonali (kemm għat-titjiriet intra-UE u ekstra-UE) 
kienu esklużi. Dawn jirrappreżentaw kważi 90 % tal-emissjonijiet ta’ gassijiet serra mis-
settur tal-avjazzjoni (ara l-Figura 14). 

Figura 14 – Ripartizzjoni tal-emissjonijiet ta’ gassijiet serra fis-settur tal-
avjazzjoni 

 
Sors: il-QEA, ibbażat fuq l-Aġenzija Ewropea għall-Ambjent. 

60 Fl-2021 l-UE għamlet l-ewwel pass biex tqis l-emissjonijiet mill-avjazzjoni u t-
tbaħħir internazzjonali, billi inkludiet l-emissjonijiet ta’ gassijiet serra mill-avjazzjoni u t-
tbaħħir intra-UE fil-mira tal-UE għall-2030 (-55 %). L-emissjonijiet ekstra-UE fiż-żewġ 
setturi għadhom mhux koperti minn din il-mira. Fis-settur tal-avjazzjoni, l-emissjonijiet 
ekstra-UE jirrappreżentaw 56 % tal-emissjonijiet (ara l-Figura 14). 

Il-Kummissjoni għandha stampa ġenerali tajba tal-kontribut 
settorjali lejn il-miri, iżda ma għandhiex informazzjoni ewlenija 
dwar il-kosteffettività tal-ilħuq tal-miri 

61 Sabiex l-UE tkun tista’ tislet tagħlimiet mill-ksib tal-miri għall-klima u għall-enerġija 
fl-2020, jenħtieġ li l-Kummissjoni – abbażi tal-input mingħand l-Istati Membri - 
tidentifika s-setturi u l-politiki li kienu ta’ suċċess fil-ksib ta’ dawn il-miri, u tibni fuq l-
informazzjoni rrappurtata taħt il-leġiżlazzjoni applikabbli30. Jenħtieġ li jkun hemm fokus 
partikolari fuq l-identifikazzjoni ta’ politiki li jippermettu lill-UE tikseb il-miri tagħha 
b’mod kosteffettiv31. Fuq il-bażi ta’ din il-valutazzjoni, jenħtieġ li l-Kummissjoni tieħu 
inizjattivi biex tiffaċilità l-ksib tal-miri aktar ambizzjużi għall-2030. 

Il-Kummissjoni identifikat liema setturi kkontribwew b’suċċess għall-miri 

62 Il-Kummissjoni għandha stampa ġenerali tajba ta’ kif is-setturi differenti 
jikkontribwixxu għat-tliet miri ewlenin, permezz ta’ sistema ta’ rappurtar immaniġġjata 
mill-Eurostat u mill-Aġenzija Ewropea għall-Ambjent (EEA) abbażi tad-data tal-Istati 
Membri. Il-Figura 15 turi l-evoluzzjoni tal-emissjonijiet ta’ gassijiet serra skont is-settur 
fl-UE mill-1990 sal-2019, is-sena ta’ qabel il-pandemija tal-COVID-19. 

                                                      
30 Il-Liġi Ewropea dwar il-Klima (ir-Regolament (UE) Nru 2021/1119), il-premessa 36 u l-

Artikolu 6. 
Ir-Regolament dwar il-Governanza (ir-Regolament (UE) Nru 2018/1999), l-Artikoli 18-21 u 29-
32. 
Ir-Regolament (UE) Nru 525/2013 dwar mekkaniżmu għall-monitoraġġ u r-rapportar ta’ 
emissjonijiet ta’ gassijiet serra u għar-rapportar ta’ informazzjoni oħra relatata mat-tibdil fil-
klima. 

31 Il-Liġi Ewropea dwar il-Klima (ir-Regolament (UE) Nru 2021/1119), il-premessa 4. 
Komunikazzjoni tal-Kummissjoni “Lesti għall-mira ta’ 55%”: Nilħqu l-Mira Klimatika tal-UE 
għall-2030 fi Triqitna lejn in-Newtralità Klimatika (COM(2021) 550 final), paġna 2. 
Impact assessment accompanying the Package of Implementation measures for the EU's 
objectives on climate change and renewable energy for 2020, (SEC(2008) 85 C6-0041/080, 
paġna 3. 

https://eur-lex.europa.eu/legal-content/MT/TXT/?uri=CELEX%3A32021R1119
https://eur-lex.europa.eu/legal-content/MT/TXT/HTML/?uri=CELEX:32018R1999&from=MT
https://eur-lex.europa.eu/legal-content/MT/TXT/?uri=CELEX%3A32013R0525
https://eur-lex.europa.eu/legal-content/MT/TXT/?uri=CELEX%3A32021R1119
https://eur-lex.europa.eu/legal-content/MT/TXT/PDF/?uri=CELEX:52021DC0550&from=mt
https://eur-lex.europa.eu/legal-content/MT/TXT/PDF/?uri=CELEX:52021DC0550&from=mt
https://www.europarl.europa.eu/registre/docs_autres_institutions/commission_europeenne/sec/2008/0085/COM_SEC%282008%290085_EN.pdf
https://www.europarl.europa.eu/registre/docs_autres_institutions/commission_europeenne/sec/2008/0085/COM_SEC%282008%290085_EN.pdf

Figura 15 – L-evoluzzjoni tal-emissjonijiet ta’ gassijiet serra fl-UE skont is-
settur (1990-2019) 

 
Sors: il-QEA, ibbażat fuq l-Aġenzija Ewropea għall-Ambjent. 

63 It-tnaqqis kumplessiv fl-emissjonijiet ta’ gassijiet serra fl-UE kien xprunat l-aktar 
mis-setturi koperti mill-ETS, jiġifieri l-provvista tal-enerġija u l-industrija. Mhux l-
emissjonijiet ta’ gassijiet serra kollha mis-settur tal-industrija huma koperti mill-EU ETS, 
li tindirizza prinċipalment l-industriji peżanti (eż. il-ħadid u l-azzar, is-siment u l-kimiki). 
Il-Kaxxa 4 tispjega kif taħdem l-EU ETS u kif b’suċċess tikkontribwixxi għat-tnaqqis fl-
emissjonijiet. 

https://www.eea.europa.eu/data-and-maps/data/data-viewers/greenhouse-gases-viewer

Kaxxa 4 – Is-Sistema tal-UE għall-Iskambju ta’ Kwoti tal-Emissjonijiet 
(ETS) 

L-EU ETS taħdem bħala sistema ta’ limitu u skambju, li fiha l-operaturi (madwar 
10 000 impjanti tal-enerġija u impjanti tal-manifattura) iridu jċedu kwota waħda tal-
emissjonijiet għal kull tunnellata gass serra li jemettu. Dawn l-operaturi jistgħu 
jirċievu kwoti mingħajr ħlas jew jiksbuhom permezz ta’ rkanti. Kull sena l-għadd 
totali ta’ kwoti disponibbli jonqos, u b’hekk jiġi pprovdut “limitu”. 

 
Sors: il-QEA, b’adattament mill-EU ETS Handbook, 2015 tal-Kummissjoni Ewropea. 

Fir-Rapport Speċjali 18/2020 preċedenti tagħna, sibna li, meta titlob lill-operaturi 
biex iħallsu għall-kwoti tagħhom permezz ta’ rkanti, l-ETS tħares il-prinċipju ta’ “min 
iniġġes iħallas” u tipprovdi inċentiv għall-operaturi biex inaqqsu l-emissjonijiet. 

64 Is-setturi l-oħra mhux koperti mill-ETS ikkontribwew inqas għat-tnaqqis ġenerali fl-
emissjonijiet ta’ gassijiet serra, jew saħansitra żiedu l-emissjonijiet tagħhom. B’mod 
partikolari, mill-1990 sal-2019, l-emissjonijiet ta’ gassijiet serra żdiedu sinifikattivament 
fit-trasport (b’24 %), fit-tbaħħir internazzjonali (b’34 %) u fl-avjazzjoni internazzjonali 
(b’146 %). Dawn it-tliet setturi, li kienu jirrappreżentaw 16.6 % tal-emissjonijiet ta’ 
gassijiet serra fl-1990, irrappreżentaw 28.5 % fl-2019 (ara l-Figura 13). 

65 Filwaqt li tibni fuq is-suċċess tal-ETS, il-Kummissjoni pproponiet li saħħaħha fil-
pakkett “Lesti għall-mira ta’ 55 %”. Skont il-proposta, l-ETS se tiġi estiża biex tinkludi t-
tbaħħir, u se tinħoloq ETS parallela għat-trasport bit-triq u l-bini. 

Kwota tal-
emissjonijiet

Nuqqas
Surplus

Allokazzjoni bla 
ħlas

Emissjonijiet

Irkant
Kwota tal-

emissjonijiet

https://www.sallan.org/pdf-docs/ets_handbook_en.pdf
https://www.eca.europa.eu/mt/Pages/DocItem.aspx?did=54392
https://eur-lex.europa.eu/legal-content/MT/TXT/?uri=CELEX%3A52021DC0550

Il-Kummissjoni u l-Istati Membri ftit għandhom informazzjoni dwar il-kost 
u l-effetti tal-politiki biex jintlaħqu l-miri 

66 L-iżgurar li l-politiki tal-UE jippermettulha tilħaq il-miri tagħha b’mod kosteffettiv 
jeħtieġ stampa ġenerali tal-kost u l-effetti (f’termini tat-tnaqqis tal-emissjonijiet ta’ 
gassijiet serra) tal-politiki mqiegħda fis-seħħ. Is-sottotaqsimiet hawn taħt jirrappurtaw 
fuq l-informazzjoni disponibbli dwar il-finanzjament tal-UE, nazzjonali u privat għall-miri 
tal-2020 u l-2030. 

Miri għall-2020 

67 F’dak li jirrigwarda l-finanzjament tal-UE, f’rapport speċjali preċedenti32, konna 
rrappurtajna li l-Kummissjoni kienet iddikjarat b’mod eċċessiv l-ammont ta’ fondi mill-
baġit tal-UE li ntefqu fuq l-azzjoni dwar il-klima. Il-Kummissjoni kienet stmat li dan 
ammonta għal 20 %, filwaqt li l-awditu tagħna kien stabbilixxa li ċ-ċifra kienet ta’ 
madwar 13 %. Barra minn hekk, f’rapporti speċjali preċedenti osservajna li ġeneralment 
il-Kummissjoni ma għandha l-ebda informazzjoni dwar il-kontribuzzjoni tal-programmi 
individwali ta’ nfiq tal-UE lejn il-miri għall-klima u għall-enerġija tal-UE33. 

68 F’dak li jirrigwarda l-finanzjament nazzjonali, sibna li l-Kummissjoni ftit kellha 
informazzjoni dwar il-politiki tal-Istati Membri li kellhom l-għan li jilħqu l-miri għall-klima 
tagħhom. Il-Kummissjoni kisbet din l-informazzjoni permezz tar-rappurtar “EEA database 
on greenhouse gas policies and measures in Europe”. Mill-2015 ’il hawn, kull sentejn l-
Istati Membri jridu jirrappurtaw dwar il-politiki u l-miżuri nazzjonali tagħhom dwar l-
emissjonijiet ta’ gassijiet serra, u jimxu ma’ mudell dettaljat stabbilit mill-Kummissjoni34 

                                                      
32 Ir-Rapport Speċjali 09/2022 tal-QEA 

33 Ir-Rapport Speċjali 21/2012 tal-QEA, ir-Rakkomandazzjoni 2. 
Ir-Rapport Speċjali 06/2014 tal-QEA, il-paragrafu 54 u r-Rakkomandazzjoni 1. 
Ir-Rapport Speċjali 05/2018 tal-QEA, il-paragrafi 91 u r-Rakkomandazzjoni 4. 
Ir-Rapport Speċjali 08/2019 tal-QEA, il-paragrafu 89 u r-Rakkomandazzjoni 6. 
Ir-Rapport Speċjali 18/2019 tal-QEA, il-paragrafi 59-65 u r-Rakkomandazzjoni 2. 
Ir-Rapport Speċjali 11/2020 tal-QEA, ir-Rakkomandazzjoni 1b, il-paragrafu 93 u r-
Rakkomandazzjoni 3. 
Ir-Rapport Speċjali tal-QEA 16/2021, ir-Rakkomandazzjoni 1, il-paragrafu 95 u r-
Rakkomandazzjoni 3. 
Ir-Rapport Speċjali tal-QEA 02/2022, il-paragrafi 107-120 u l-paragrafi 137-139. 

34 Regolament ta’ Implimentazzjoni tal-Kummissjoni (UE) Nru 749/2014 dwar l-informazzjoni 
rrappurtata mill-Istati Membri, l-Artikolu 22 u l-Anness XI. 

http://pam.apps.eea.europa.eu/?source=%7B%22track_total_hits%22%3Atrue%2C%22query%22%3A%7B%22match_all%22%3A%7B%7D%7D%2C%22display_type%22%3A%22tabular%22%2C%22sort%22%3A%5B%7B%22Country%22%3A%7B%22order%22%3A%22asc%22%7D%7D%2C%7B%22ID_of_policy_or_measure%22%3A%7B%22order%22%3A%22asc%22%7D%7D%5D%2C%22highlight%22%3A%7B%22fields%22%3A%7B%22*%22%3A%7B%7D%7D%7D%7D
http://pam.apps.eea.europa.eu/?source=%7B%22track_total_hits%22%3Atrue%2C%22query%22%3A%7B%22match_all%22%3A%7B%7D%7D%2C%22display_type%22%3A%22tabular%22%2C%22sort%22%3A%5B%7B%22Country%22%3A%7B%22order%22%3A%22asc%22%7D%7D%2C%7B%22ID_of_policy_or_measure%22%3A%7B%22order%22%3A%22asc%22%7D%7D%5D%2C%22highlight%22%3A%7B%22fields%22%3A%7B%22*%22%3A%7B%7D%7D%7D%7D
https://www.eca.europa.eu/mt/Pages/DocItem.aspx?did=61103
https://www.eca.europa.eu/Lists/ECADocuments/SR12_21/SR12_21_MT.PDF
https://www.eca.europa.eu/Lists/ECADocuments/SR14_06/SR14_06_MT.pdf
https://www.eca.europa.eu/mt/Pages/DocItem.aspx?did=44963
https://www.eca.europa.eu/mt/Pages/DocItem.aspx?did=50079
https://www.eca.europa.eu/Lists/ECADocuments/SR19_18/SR_Greenhouse_gas_emissions_MT.pdf
https://www.eca.europa.eu/mt/Pages/DocItem.aspx?did=53483
https://www.eca.europa.eu/mt/Pages/DocItem.aspx?did=58913
https://www.eca.europa.eu/mt/Pages/DocItem.aspx?did=60620
https://eur-lex.europa.eu/legal-content/MT/TXT/PDF/?uri=CELEX:32014R0749&from=ES
https://eur-lex.europa.eu/legal-content/MT/TXT/PDF/?uri=CELEX:32014R0749&from=ES

(ara l-Anness V). Dan jinkludi data ewlenija dwar kostijiet ipproġettati u realizzati u t-
tnaqqis fl-emissjonijiet ta’ gassijiet serra, meta l-informazzjoni tkun disponibbli. 

69 Analizzajna din il-bażi ta’ data f’Ottubru 2022 u sibna dan li ġej: 

o L-Istati Membri rrappurtaw 2 053 politika u miżura, li minnhom 1 391 (68 %) kienu 
ġew implimentati. 

o data dwar il-kostijiet kienet teżisti biss għal sitt politiki u miżuri. Id-data dwar l-
effetti f’termini tat-tnaqqis tal-emissjonijiet ta’ gassijiet serra kienet teżisti biss għal 
474 politika u miżura (jiġifieri 34 % tal-1 391 li kienu ġew implimentati). 

70 Skont ir-rapport tal-EEA 2021, il-livell ta’ informazzjoni kwantitattiva rrappurtata 
huwa baxx minħabba li l-Istati Membri ma jużawx approċċi u metodoloġiji tal-
evalwazzjoni komuni, isibuha diffiċli biex jisseparaw l-effetti tal-politiki individwali minn 
oħrajn, u rari jkunu interessati jikkomunikaw l-effetti reali ta’ azzjonijiet preċedenti. Il-
ħames Stati Membri li intervistajna spjegaw li ma rnexxielhomx jipprovdu d-data kollha 
rikjesta għaliex qisuha ddettaljata wisq. Xi drabi ħabtet ukoll ma rikjesti oħra, bħar-
rappurtar taħt direttivi individwali, u r-rapporti tal-istatistika lill-Eurostat u lill-UNFCCC. 
Skont dan ir-rapport, il-fatt li l-linji gwida għar-rappurtar fuq il-politiki u l-miżuri dwar 
gassijiet serra ma kinux jinkludu metodi għall-valutazzjoni tal-kostijiet u l-effetti tal-
politiki u l-miżuri rrappurtati huwa fattur addizzjonali ta’ spjegazzjoni għal-livell baxx ta’ 
informazzjoni.  

71 Mill-2018 ’il hawn, il-Kummissjoni pproduċiet gwida biex tindirizza din il-
problema35. Madankollu, il-Kummissjoni infurmatna li fil-prattika l-Istati Membri jqisu li 
r-rappurtar ta’ informazzjoni dwar il-kost u l-effett huwa volontarju u mhumiex favur il-
fatt li jsir rekwiżit obbligatorju. 

72 Fuq talba tagħna, erbgħa (il-Ġermanja, l-Italja, il-Polonja u l-Iżvezja) mill-ħames 
awtoritajiet tal-Istati Membri li intervistajna pprovdew data dwar il-kost u l-effetti reali 
tal-politiki fis-seħħ biex jintlaħqu l-miri għall-2020, li juri li teżisti xi data dwar il-kost u l-
effetti fil-livell tal-Istati Membri. Madankollu, l-Istati Membri setgħu jipprovdu biss data 
li kopriet terz tat-tnaqqis fl-emissjonijiet ta’ gassijiet serra li kienu kisbu sal-2020. L-
Irlanda ma kellha l-ebda data dwar il-kost u l-effetti tal-politiki tagħha li tqiegħdu fis-
seħħ biex jintlaħqu l-miri għall-2020. 

                                                      
35 Overview of policy evaluation guidelines. 

https://www.eionet.europa.eu/etcs/etc-cme/products/etc-cme-reports/etc-cme-report-5-2021-overview-of-reported-national-greenhouse-gas-policies-and-measures-in-europe-in-2021/view
https://cdr.eionet.europa.eu/help/mmr/MMR%20Article%2013%20Navigation%20through%20the%20EEA%20outputs%20on%20climate%20policies.pdf
https://cdr.eionet.europa.eu/help/mmr/MMR%20Article%2013%20Navigation%20through%20the%20EEA%20outputs%20on%20climate%20policies.pdf
https://www.eionet.europa.eu/reportnet/docs/govreg/policies-and-measures/overview-of-policy-evaluation-guidelines.xlsx/view

73 F’dak li jirrigwarda l-finanzjament privat, la l-Kummissjoni u lanqas l-awtoritajiet 
intervistati fil-ħames Stati Membri ma setgħu jipprovdu data dwar l-ammont ta’ fondi 
privati li ġew immobilizzati biex jintlaħqu l-miri għall-2020, jew stima tat-tnaqqis fl-
emissjonijiet ta’ gassijiet serra li nkisbet b’riżultat ta’ azzjoni privata. 

Miri għall-2030 

74 Il-ħtieġa li l-kostijiet u l-effetti tal-politiki biex jinkisbu l-miri aktar ambizzjużi għall-
2030 jkunu stmati u traċċati aħjar ġiet riflessa fil-Pjanijiet Nazzjonali għall-Enerġija u l-
Klima (NECPs), li l-Istati Membri kienu meħtieġa jissottomettu fl-2019/2020 (ara l-
paragrafu 09). Meta kienu qed jiddeskrivu l-politiki li se jiġu stabbiliti għall-perjodu 2021-
2030 biex jinkisbu l-miri, l-Istati Membri kienu meħtieġa jinkludu informazzjoni ħafna 
aktar dettaljata minn dik rikjesta fil-perjodu preċedenti dwar il-kostijiet u l-effetti 
mistennija tal-politiki36: 

o il-miri nazzjonali mistennija; 

o id-diskrepanza fl-investiment li trid tingħeleb, sabiex jintlaħqu l-miri nazzjonali 
tagħhom; 

o is-sors u l-ammont ta’ baġit meħtieġ biex jingħelbu d-diskrepanzi fl-investiment, 
biex tingħata gwida lill-atturi tas-suq u jiġu mmobilizzati l-investimenti privati; u 

o il-politiki u l-miżuri ewlenin biex jingħelbu d-diskrepanzi fl-investiment mhux 
koperti minn setturi privati, fejn tiġi speċifikata l-iskeda ta’ żmien indikattiva 
tagħhom u l-kontribut mistenni tagħhom għat-tnaqqis tal-emissjonijiet ta’ gassijiet 
serra. 

75 F’dak li jirrigwarda l-miri nazzjonali mistennija kif ikkwantifikati mill-Istati Membri 
fl-NECPs tagħhom, il-Kummissjoni kkonkludiet li l-ambizzjoni kumulattiva tas-27 Stat 
Membru kienet suffiċjenti biex jintlaħqu l-miri tal-emissjonijiet ta’ gassijiet serra tal-UE u 
l-mira tas-sehem tal-enerġija rinnovabbli. Fl-istess ħin, il-Kummissjoni kkonkludiet li l-
ambizzjoni kollettiva tas-27 Stat Membru lejn il-mira tal-effiċjenza fl-enerġija għall-2030 

                                                      
36 L-Artikoli 9 u 17 tar-Regolament (UE) 2018/1999 dwar il-Governanza tal-Unjoni tal-Enerġija u 

tal-Azzjoni Klimatika. 
Komunikazzjoni tal-Kummissjoni “Ningħaqdu flimkien biex inwettqu l-Unjoni tal-Enerġija u l-
Azzjoni Klimatika - Nistabbilixxu l-pedamenti għal tranżizzjoni b’suċċess lejn l-enerġija 
nadifa”, COM(2019) 285 final, paġni 7-12. 

https://eur-lex.europa.eu/legal-content/MT/TXT/HTML/?uri=CELEX:32018R1999&from=MT
https://eur-lex.europa.eu/legal-content/MT/TXT/HTML/?uri=CELEX:32018R1999&from=MT
https://eur-lex.europa.eu/legal-content/MT/TXT/?uri=CELEX%3A52019DC0285
https://eur-lex.europa.eu/legal-content/MT/TXT/?uri=CELEX%3A52019DC0285
https://eur-lex.europa.eu/legal-content/MT/TXT/?uri=CELEX%3A52019DC0285

ma kinitx suffiċjenti: hija tammonta għal tnaqqis ta’ 29.7 % għall-konsum tal-enerġija 
primarja. 2.8 punti perċentwali taħt il-mira tal-UE ta’ 32.5 % għall-203037. 

76 F’dak li jirrigwarda d-diskrepanzi fl-investiment, fir-rapport preċedenti tagħna 
dwar il-finanzi sostenibbli38 enfasizzajna li l-informazzjoni dwar il-ħtiġijiet ta’ investiment 
kienet inkompleta, inkonsistenti u wriet diskrepanzi kbar. Għall-ħames NECPs li 
rrieżaminajna, sibna li kien hemm biss stima ġenerali tal-ammont ta’ investiment 
meħtieġ biex jintlaħqu l-miri għall-2030 u, fl-aħjar każ, ripartizzjoni tal-investiment 
meħtieġ f’kull settur tal-ekonomija. L-NECPs ma speċifikawx kif ġew ikkalkulati dawn l-
istimi, u minħabba dan huwa impossibbli li tiġi vvalutata l-affidabbiltà tagħhom. 

77 Il-ħames NECPs li rrieżaminajna ma indikawx is-sors jew l-ammont ta’ baġit 
meħtieġ biex jingħelbu d-diskrepanzi fl-investiment. Għalhekk mhuwiex ċar il-punt sa 
fejn il-politiki eżistenti jistgħu jissodisfaw dawn il-ħtiġijiet, jew kemm jenħtieġ li jiġu 
mmobilizzati investimenti privati. 

78 F’dak li jirrigwarda l-politiki u l-miżuri prinċipali mqiegħda fis-seħħ biex jintlaħqu l-
miri għall-2030, sibna li l-ħames NECPs li rrieżaminajna pprovdew livelli differenti ta’ 
dettalji. Fil-biċċa l-kbira tal-każijiet, huma ma speċifikawx l-iskeda ta’ żmien indikattiva 
tagħhom u t-tnaqqis mistenni fl-emissjonijiet ta’ gassijiet serra. 

79 Fil-15 ta’ Diċembru 2022, il-Kummissjoni ħarġet gwida lill-Istati Membri biex 
jaġġornaw l-NECPs tagħhom39, li tindirizza dawn in-nuqqasijiet. Din il-gwida tħeġġeġ lill-
Istati Membri biex jipprovdu informazzjoni strutturata dwar investimenti mistennija u 
dwar il-finanzjament tagħhom, kemm minn sorsi pubbliċi kif ukoll privati. Madankollu, il-
gwida mhijiex obbligatorja għall-Istati Membri, li ġġorr ir-riskju li l-Istati Membri jkomplu 
jipprovdu informazzjoni skarsa dwar il-pjanijiet tagħhom. 

                                                      
37 Komunikazzjoni tal-Kummissjoni fuq “Valutazzjoni madwar l-UE kollha tal-Pjanijiet Nazzjonali 

għall-Enerġija u l-Klima”, COM(2020) 564. 

38 Ir-Rapport Speċjali tal-QEA 22/2021, “Finanzi sostenibbli: Jeħtieġ li l-UE tieħu azzjoni aktar 
konsistenti biex il-finanzjament jiġi dirett mill-ġdid lejn investiment sostenibbli, il-
paragrafu 73. 

39 Avviż tal-Kummissjoni C(2022) 9264 dwar il-Gwida lill-Istati Membri għall-aġġornament tal-
pjanijiet nazzjonali għall-enerġija u l-klima tal-2021 sal-2030. 

https://eur-lex.europa.eu/legal-content/MT/TXT/?uri=CELEX%3A52020DC0564
https://eur-lex.europa.eu/legal-content/MT/TXT/?uri=CELEX%3A52020DC0564
https://www.eca.europa.eu/mt/Pages/DocItem.aspx?did=59378
https://www.eca.europa.eu/mt/Pages/DocItem.aspx?did=59378
https://www.eca.europa.eu/mt/Pages/DocItem.aspx?did=59378
https://eur-lex.europa.eu/legal-content/MT/TXT/PDF/?uri=CELEX%3A52022XC1229%2802%29&from=MT
https://eur-lex.europa.eu/legal-content/MT/TXT/PDF/?uri=CELEX%3A52022XC1229%2802%29&from=MT

80 Sal-15 ta’ Marzu 2023 l-Istati Membri kellhom jirrappurtaw dwar l-
implimentazzjoni tal-NECPs għall-ewwel darba, abbażi ta’ regolament ta’ 
implimentazzjoni tal-Kummissjoni40, li ġie ppubblikat fil-25 ta’ Novembru 2022. Il-
Kummissjoni tippubblika l-istatus tar-rappurtar tal-Istati Membri fuq is- sit web tagħha. 
Dan ir-regolament iħeġġeġ lill-Istati Membri biex jirrappurtaw dwar il-kost u l-effetti 
realizzati tal-politiki mqiegħda fis-seħħ. Madankollu, partijiet minn dan ir-rappurtar 
għadhom volontarji. Dan jista’ jirriżulta fl-għoti ta’ informazzjoni skarsa mill-Istati 
Membri, kif inhu l-każ għall-bażi ta’ data tal-EEA (ara l-paragrafu 69).  

S’issa ftit indikazzjoni li l-miri aktar ambizzjużi tal-UE se jissarrfu f’azzjoni 
suffiċjenti 

81 Il-Kummissjoni osservat li l-NECPs mhumiex ambizzjużi biżżejjed biex jilħqu l-mira 
tal-effiċjenza fl-enerġija għall-2030 (il-paragrafu 75) u ma jipprovdux dettalji suffiċjenti 
biex hija tkun tista’ tivvaluta jekk jirrappreżentawx bażi soda biex jintlaħqu l-miri għall-
2030 (ara l-Anness IV). Barra minn hekk, sibna li l-NECPs jipprovdu biss informazzjoni 
vaga dwar id-diskrepanzi fl-investiment u dwar is-sorsi ta’ finanzjament biex jegħlbuhom 
(ara l-paragrafi 74-75). Fir-Rapport Speċjali 22/2021 tagħna dwar il-finanzi sostenibbli, 
aħna nikkonkludu li jeħtieġ li l-UE tieħu aktar azzjoni biex il-finanzjament pubbliku u 
privat jiġi dirett lejn investimenti sostenibbli. 

82 Il-Kummissjoni tipproponi li tkompli żżid il-livell tal-miri għall-2030 fil-kuntest tal-
pakkett “Lesti għall-mira ta’ 55 %” u l-proposta tal-2022 għall-Pjan REPowerEU (ara l-
paragrafi 06 u 07). Fl-Opinjoni 04/2022 tagħna dwar il-proposta għall-Pjan RePowerEU, 
reġgħet qamet il-problema ta’ nuqqas potenzjali ta’ finanzjament; osservajna li ma kienx 
ċar jekk il-fondi disponibbli kinux se jkunu fi proporzjon mal-objettivi ambizzjużi tar-
RePowerEU u l-ħtiġijiet ta’ investiment korrispondenti. 

                                                      
40 Ir-Regolament ta’ Implimentazzjoni tal-Kummissjoni (UE) 2022/2299 li jistabbilixxi regoli 

għall-applikazzjoni tar-Regolament (UE) 2018/1999 tal-Parlament Ewropew u tal-Kunsill fir-
rigward tal-istruttura, tal-format, tad-dettalji tekniċi u tal-proċess għar-rapporti ta’ progress 
nazzjonali integrati dwar l-enerġija u l-klima, l-Artikolu 7 u l-Anness IX. 

https://ec.europa.eu/info/energy-climate-change-environment/implementation-eu-countries/energy-and-climate-governance-and-reporting/reporting-system-eu-countries_en
https://www.eca.europa.eu/mt/Pages/DocItem.aspx?did=59378
https://eur-lex.europa.eu/legal-content/MT/TXT/?uri=CELEX%3A52021DC0550
https://eur-lex.europa.eu/legal-content/MT/TXT/?qid=1653033742483&uri=COM%3A2022%3A230%3AFIN
https://www.eca.europa.eu/Lists/ECADocuments/OP22_04/OP_REPowerEU_MT.pdf
https://eur-lex.europa.eu/legal-content/MT/TXT/PDF/?uri=CELEX:32022R2299&from=MT
https://eur-lex.europa.eu/legal-content/MT/TXT/PDF/?uri=CELEX:32022R2299&from=MT
https://eur-lex.europa.eu/legal-content/MT/TXT/PDF/?uri=CELEX:32022R2299&from=MT
https://eur-lex.europa.eu/legal-content/MT/TXT/PDF/?uri=CELEX:32022R2299&from=MT

83 Sibna wkoll li l-valutazzjoni tal-impatt li fuqha huwa bbażat il-pakkett “Lesti għall-
Mira ta’ 55 %” kienet tinvolvi diversi suppożizzjonijiet rigward l-Istati Membri, bħall-
implimentazzjoni sħiħa tal-politiki eżistenti; u l-ilħuq bis-sħiħ tal-effetti mistennija tal-
politiki eżistenti. Hija indikat ukoll il-bżonn ta’ aktar avvanzi teknoloġiċi fl-enerġija u t-
trasport, inklużi l-elettrifikazzjoni rapida, il-qbid u l-ħżin tal-karbonju. Evidenza minn 
rapporti preċedenti tagħna turi li dawn is-suppożizzjonijiet ta’ spiss ma 
jimmaterjalizzawx għalkollox kif ikun ippjanat41. 

84 Barra minn hekk, l-analiżijiet tax-xenarju li fuqhom hija bbażata l-valutazzjoni tal-
impatt ma qisux biżżejjed problemi magħrufa bħad-dipendenza fuq ir-Russja għall-
enerġija42, jew it-tnaqqis ipproġettat fid-disponibbiltà tal-materja prima kritika43, li hija 
essenzjali għall-iżvilupp teknoloġiku tas-sorsi ta’ enerġija rinnovabbli, il-batteriji u l-
elettrifikazzjoni mmudellati fix-xenarji. 

85 Fl-aħħar nett, l-aktar data reċenti fuq l-emissjonijiet ta’ gassijiet serra fl-2021, is-
sehem tal-enerġija rinnovabbli u l-effiċjenza fl-enerġija (ara l-paragrafi 23-26) tindika 
effett ta’ rikorrenza kbir wara l-pandemija tal-COVID-19, li tirrappreżenta sfida ulterjuri 
fl-ilħuq tal-miri riveduti għall-2030.  

                                                      
41 Ir-Rapport Speċjali Nru 06/2014 tal-QEA, il-paragrafu 53. 

Ir-Rapport Speċjali Nru 24/2018 tal-QEA, il-paragrafi 108 u 112. 
Ir-Rapport Speċjali Nru 08/2019 tal-QEA, il-paragrafu 80. 
Ir-Rapport Speċjali Nru 18/2019 tal-QEA, il-paragrafu 75. 
Ir-Rapport Speċjali Nru 11/2020 tal-QEA, il-paragrafu 93. 
Ir-Rapport Speċjali Nru 05/2021 tal-QEA, il-paragrafi 71-74. 
Ir-Rapport Speċjali 16/2021 tal-QEA, il-paragrafu 95. 
Ir-Rapport Speċjali 02/2022 tal-QEA, il-paragrafi 137-139. 

42 Komunikazzjoni tal-Kummissjoni dwar “Strateġija Ewropea għas-Sigurtà tal-
Enerġija”COM(2014) 330. 

43 Analiżijiet tal-JRC Raw Materials Information System. 

https://eur-lex.europa.eu/legal-content/EN/TXT/?uri=CELEX%3A52020SC0176
https://eur-lex.europa.eu/legal-content/EN/TXT/?uri=CELEX%3A52020SC0176
https://www.eca.europa.eu/Lists/ECADocuments/SR14_06/SR14_06_MT.pdf
https://www.eca.europa.eu/mt/Pages/DocItem.aspx?did=47082
https://www.eca.europa.eu/mt/Pages/DocItem.aspx?did=50079
https://www.eca.europa.eu/Lists/ECADocuments/SR19_18/SR_Greenhouse_gas_emissions_MT.pdf
https://www.eca.europa.eu/mt/Pages/DocItem.aspx?did=53483
https://www.eca.europa.eu/mt/Pages/DocItem.aspx?did=58260
https://www.eca.europa.eu/mt/Pages/DocItem.aspx?did=58913
https://www.eca.europa.eu/mt/Pages/DocItem.aspx?did=60620
https://eur-lex.europa.eu/legal-content/MT/TXT/PDF/?uri=CELEX:52014DC0330&from=MT
https://rmis.jrc.ec.europa.eu/?page=crms-in-strategic-sectors-and-technologies-e8c632

Konklużjonijiet u rakkomandazzjonijiet 
86 Sibna li l-UE kienet kisbet it-tliet miri ewlenin għall-klima u għall-enerġija (l-
emissjonijiet ta’ gassijiet serra, is-sehem tal-enerġija rinnovabbli u l-effiċjenza fl-
enerġija) għall-2020. Madankollu, dan kien dovut ukoll għall-kontribut ta’ fatturi esterni, 
bħall-pandemija tal-COVID-19 u flutwazzjonijiet tal-PDG mhux mistennija. Il-
Kummissjoni għandha biss stampa parzjali tal-azzjonijiet li kienu ta’ suċċess għall-ilħuq 
tal-miri. Il-miri għall-2030 huma aktar ambizzjużi minn dawk għall-2020, u ftit sibna 
indikazzjoni s’issa li din l-ambizzjoni se tissarraf f’azzjoni suffiċjenti. 

87 Il-Kummissjoni mmonitorjat il-progress tal-UE lejn il-ksib tal-miri ewlenin tagħha. 
Madankollu ma vvalutatx il-punt sa fejn dan il-progress kien ir-riżultat tal-politiki aktar 
milli fatturi esterni, bħall-kriżi finanzjarja fl-2009, u l-kontribut preċiż tal-pandemija tal-
COVID-19 fl-2020. Sibna li filwaqt li l-miri għall-emissjonijiet ta’ gassijiet serra u s-sehem 
tal-enerġija rinnovabbli x’aktarx kienu jinkisbu mingħajr it-tnaqqis ekonomiku kkawżat 
mill-COVID-19, il-pandemija kellha rwol sinifikanti fil-ksib tal-mira tal-effiċjenza fl-
enerġija (il-paragrafi 19-26). 

88 L-UE għamlet ripartizzjoni tal-miri tal-UE għall-2020 f’miri nazzjonali. Filwaqt li l-
maġġoranza tal-Istati Membri taw il-kontribut mistenni tagħhom, oħrajn ma għamlux 
hekk: 

o Seba’ Stati Membri ma kisbux il-miri indikattivi tagħhom għall-effiċjenza fl-enerġija 
(il-paragrafu 26); 

o Tliet Stati Membri ma laħqux il-miri vinkolanti tagħhom għall-emissjonijiet ta’ 
gassijiet serra abbażi biss tal-azzjoni dwar il-klima tagħhom, u kellhom jixtru kwoti 
tal-emissjonijiet mingħand Stati Membri oħra li kienu laħqu l-miri tagħhom aktar 
milli kien mistenni jew jużaw krediti internazzjonali (il-paragrafi 41-44); 

o Sitt Stati Membri ma laħqux il-miri vinkolanti tagħhom tas-sehem tal-enerġija 
rinnovabbli abbażi biss tal-azzjoni dwar il-klima tagħhom, iżda għamlu dan billi 
xtraw ishma mingħand Stati Membri oħra li kienu laħqu l-miri tagħhom aktar milli 
kien mistenni, ħlief Franza, li sa April 2023 ma kinitx xtrat l-ishma li kien għad 
jonqosha biex tilħaq il-mira tagħha (ara l-paragrafi 45-47). 

89 Il-Kummissjoni tippubblika informazzjoni dwar il-kwantitajiet ta’ emissjonijiet ta’ 
gassijiet serra jew l-ishma għall-enerġija rinnovabbli trasferiti bejn l-Istati Membri, iżda 
mhux fuq il-prezz tagħhom. Dan in-nuqqas ta’ trasparenza fuq il-mod li bih l-Istati 
Membri jilħqu l-miri nazzjonali vinkolanti tagħhom permezz ta’ flessibbiltajiet jagħmilha 
diffiċli għaċ-ċittadini u għall-partijiet ikkonċernati biex jiddeterminaw jekk l-UE tiksibx il-
miri ġenerali tagħha b’mod kosteffettiv (ara l-paragrafi 40-47). 

90 Fattur importanti ieħor li, lil’hinn mill-azzjonijiet tal-Istati Membri, influwenza l-
kisba tal-miri nazzjonali kien il-fatt li l-PDG ta’ diversi Stati Membri ma kibirx kif kien 
mistenni, prinċipalment minħabba l-kriżi finanzjarja fl-2019. Xi Stati Membri laħqu l-miri 
tagħhom ftit tas-snin biss wara li kienu stabbiliti. L-indikaturi tal-intensità jistgħu jkunu 
utli biex jiġu vvalutati l-fatturi prinċipali tal-progress lejn il-miri għall-klima u għall-
enerġija, speċjalment meta l-PDG ma jikbirx kif previst. Madankollu, sibna li l-
Kummissjoni ma użatx ir-rappurtar eżistenti dwar l-indikaturi tal-intensità biex tanalizza 
l-fatturi prinċipali tal-progress u biex tirrakkomanda titjib fl-azzjoni klimatika u tal-
enerġija, meta vvalutat il-prestazzjoni tal-Istati Membri (il-paragrafi 27-35). 

Rakkomandazzjoni 1 – Tipprovdi aktar trasparenza dwar il-
prestazzjoni tal-UE u tal-Istati Membri tagħha dwar l-azzjoni 
klimatika u l-enerġija 

Biex tipprovdi aktar trasparenza dwar il-prestazzjoni tal-UE u tal-Istati Membri tagħha 
dwar l-azzjoni klimatika u l-enerġija; jenħtieġ li l-Kummissjoni: 

(a) tuża r-rappurtar eżistenti dwar l-emissjonijiet ta’ gassijiet serra għal kull unità ta’ 
PDG u per capita biex tivvaluta l-fatturi prinċipali tal-progress tal-Istati Membri u 
biex tikkomunika mal-Istati Membri bl-għan li jtejbu l-prestazzjoni tal-azzjoni 
klimatika u tal-enerġija tagħhom, fejn ikun meħtieġ; 

Data mmirata għall-implimentazzjoni: Diċembru 2024 

(b) tivvaluta u tirrapporta dwar il-progress li jkunu għamlu l-UE u l-Istati Membri lejn il-
miri, billi tiddistingwi bejn l-impatt tal-politiki fis-seħħ u l-impatt ta’ fatturi esterni; 
u 

Data mmirata għall-implimentazzjoni: Marzu 2026 

(c) timplimenta miżuri biex tippermetti trasparenza akbar rigward il-prezz tal-
emissjonijiet ta’ gassijiet serra u t-trasferimenti tal-ishma tal-enerġija rinnovabbli. 

Definizzjoni tal-indikaturi ewlenin tal-prestazzjoni: Diċembru 2024 

91 L-UE impenjat lilha nfisha li tkun mexxej globali fit-tranżizzjoni lejn in-newtralità 
klimatika. Sibna li l-UE sejra tajjeb meta mqabbla ma’ pajjiżi industrijalizzati oħra, 
f’termini tat-tnaqqis fl-emissjonijiet ta’ gassijiet serra. Madankollu, il-kunsiderazzjoni tal-
emissjonijiet ma tinkludix dawk prodotti b’riżultat tal-kummerċ. L-inklużjoni tagħhom 
iżżid l-emissjonijiet ta’ gassijiet serra tal-UE b’madwar 8 %. Barra minn hekk, il-
Kummissjoni naqset ukoll milli tinkludi l-emissjonijiet kollha mill-avjazzjoni u t-tbaħħir 
internazzjonali fil-mira tagħha (3.4 % u 3.6 % rispettivament), billi attwalment hija 
tinkludi biss dawk mill-avjazzjoni u t-tbaħħir intra-UE (il-paragrafi 49-60). 

Rakkomandazzjoni 2 – Tieħu kont tal-emissjonijiet ta’ gassijiet 
serra kollha kkawżati mill-UE 

Biex tieħu kont tal-emissjonijiet ta’ gassijiet serra kollha kkawżati mill-UE, jenħtieġ li l-
Kummissjoni: 

(a) Tivvaluta l-possibbiltà li tuża d-data li se tiġbor permezz tal-Mekkaniżmu ta’ 
Aġġustament tal-Karbonju fil-Fruntiera biex tikkomplementa r-rappurtar tagħha 
dwar il-progress li għamlet l-UE lejn il-mira ta’ tnaqqis tal-emissjonijiet ta’ gassijiet 
serra għall-2030 b’rappurtar dwar l-emissjonijiet assoċjati mal-oġġetti impurtati fl-
UE; u 

(b) tivvaluta l-fattibbiltà li tinkludi fil-mira tagħha tal-2050 għan-newtralità klimatika s-
sehem tal-UE ta’ emissjonijiet mill-avjazzjoni u t-tbaħħir internazzjonali. 

Data mmirata għall-implimentazzjoni: Diċembru 2026 

92 Il-Kummissjoni għandha biss stampa parzjali tal-azzjonijiet li kienu ta’ suċċess għall-
ilħuq tal-miri għall-2020 u għall-2030. Hija identifikat liema minn dawk is-setturi kienu 
ta’ suċċess - jiġifieri dawk is-setturi koperti mill-iskema għall-iskambju ta’ kwoti - u 
għamlet proposti b’mod konsistenti biex issaħħaħ l-iskema għall-iskambju ta’ kwoti fil-
“pakkett Lesti għall-Mira ta’ 55 %” (il-paragrafi 61-65). 

93 Mill-2015 ’il hawn, l-Istati Membri pprovdew lill-Kummissjoni b’aktar informazzjoni 
dwar il-politiki li għandhom fis-seħħ biex jilħqu l-miri, l-ewwel permezz tal-bażi ta’ data 
tal-Aġenzija Ewropea għall-Ambjent (miri għall-2020), imbagħad anke permezz tal-
Pjanijiet Nazzjonali għall-Enerġija u l-Klima tal-Istati Membri (miri għall-2030). Minkejja 
dan, il-Kummissjoni għad ma għandhiex informazzjoni dwar il-kostijiet u l-effetti tal-
azzjonijiet (il-paragrafi 66-80). 

94 Meta wieħed iħares ’il quddiem lejn il-miri għall-2030, hemm tħassib partikolari illi 
l-istimi għall-UE kollha tal-2016 dwar il-ħtiġijiet ta’ finanzjament ma ġewx segwiti minn 
valutazzjonijiet simili fuq livell nazzjonali fil-Pjanijiet Nazzjonali għall-Enerġija u l-Klima, 
flimkien ma’ analiżi tas-sorsi ta’ finanzjament biex jingħelbu d-diskrepanzi. Għalhekk ma 
hemm l-ebda informazzjoni li se jkun disponibbli biżżejjed finanzjament biex jintlaħqu l-
miri għall-2030, b’mod partikolari mis-settur privat. Il-Kummissjoni rrappurtat ukoll illi l-
Istati Membri għandhom nuqqas ta’ ambizzjoni kollettiva lejn l-ilħuq tal-mira tal-
effiċjenza fl-enerġija għall-2030, li kienet diġà wriet li kienet l-aktar waħda diffiċli biex 
tintlaħaq sal-2020 (ara l-paragrafi 66-80). 

95 Il-Kummissjoni għamlet proposti biex tkompli tqajjem il-miri għall-2030 tagħha fil-
proposta “Lesti għall-Mira ta’ 55 %” tal-2021 u fil-proposta tar-REPowerEU tal-2022. Dan 
se jpoġġi aktar pressjoni fuq il-livell ta’ finanzjament meħtieġ, kif ukoll fuq l-ambizzjoni 
kollettiva tal-Istati Membri. Din tal-aħħar jaf tkun sfida partikolarment diffiċli biex 
tintlaħaq (ara l-paragrafi 81-85), f’kuntest fejn: 

o il-valutazzjoni tal-impatt tal-pakkett “Lesti għall-mira ta’ 55 %) kienet tinvolvi bosta 
suppożizzjonijiet rigward il-progress li jkun sar mill-Istati Membri (eż. l-
implimentazzjoni sħiħa tal-politiki eżistenti). Evidenza minn rapporti preċedenti 
tagħna turi li dawn is-suppożizzjonijiet ta’ spiss ma jimmaterjalizzawx għalkollox kif 
ikun ippjanat; 

o l-analiżijiet li fuqhom hija bbażata qabel l-2021 ma kinux ħadu inkunsiderazzjoni 
problemi magħrufa, bħad-dipendenza fuq ir-Russja għall-enerġija, jew it-tnaqqis 
stmat fid-disponibbiltà tal-materja prima kritika, li hija essenzjali għall-iżvilupp 
teknoloġiku tas-sorsi rinnovabbli; 

o l-aktar data reċenti dwar l-emissjonijiet ta’ gassijiet serra fl-2021, is-sehem tal-
enerġija rinnovabbli u tal-effiċjenza fl-enerġija tindika effett ta’ rikorrenza kbir wara 
l-pandemija tal-COVID-19. 

Rakkomandazzjoni 3 – Tappoġġa l-impenn tal-Istati Membri biex 
jilħqu l-miri għall-2030  

Biex tappoġġa l-impenn tal-Istati Membri ħalli jilħqu l-miri għall-2030, jenħtieġ li l-
Kummissjoni: 

(a) taħdem flimkien mal-Istati Membri biex tinkludi, fil-Pjanijiet Nazzjonali għall-
Enerġija u l-Klima aġġornati, informazzjoni konsistenti dwar il-kost u l-effetti 
mistennija tal-politiki għall-ilħuq tal-miri, kif ukoll dwar il-ħtiġijiet ta’ investiment u 
s-sorsi ta’ finanzjament biex jiġu sodisfatti dawk il-ħtiġijiet. 

Data mmirata għall-implimentazzjoni: Diċembru 2024 

(b) tivvaluta l-fattibbiltà li ttejjeb is-sistema attwali ta’ trasferimenti ta’ emissjonijiet ta’ 
gassijiet serra u ishma tal-enerġija rinnovabbli bejn l-Istati Membri, inkluża l-għażla 
ta’ allinjament aktar fil-qrib tal-prezz ta’ trasferimenti mal-prezzijiet tas-suq. 

Data mmirata għall-implimentazzjoni: Diċembru 2025 

Dan ir-Rapport ġie adottat mill-Awla I, immexxija mis-Sa Joëlle Elvinger, Membru tal-
Qorti tal-Awdituri, fil-Lussemburgu fil-laqgħa tagħha tal-10 ta’ Mejju 2023. 

 Għall-Qorti tal-Awdituri 

 

 

 

 Tony Murphy 
 Il-President 

Annessi 

Anness I – Kisbiet nazzjonali tal-mira għall-emissjonijiet ta’ 
gassijiet serra għall-2020 għal kull Stat Membru 

 
Sors: il-QEA, ibbażat fuq data minn https://sustainabledevelopment.un.org/sdg13.  

Anness II – Kisbiet nazzjonali tal-mira għall-enerġija rinnovabbli 
għall-2020 għal kull Stat Membru 

 
Sors: il-QEA, ibbażat fuq data mill-Eurostat.  

Anness III – Kisbiet nazzjonali tal-mira għall-effiċjenza fl-enerġija 
għall-2020 għal kull Stat Membru (f’konsum primarju u finali tal-
enerġija) 

Sors: il-QEA, ibbażat fuq data mill-Eurostat. 

  

0

50

100

150

200

250
Il-

Ġe
rm

an
ja

Fr
an

za

L-
Ita

lja

Sp
an

ja

Il-
Po

lo
nj

a

In
-N

et
he

rla
nd

s

Il-
Be

lġ
ju

Ir-
Ru

m
an

ija

L-
Iż

ve
zj

a

Il-
Fi

nl
an

dj
a

Ċe
kj

a

L-
Aw

st
rij

a

Il-
Gr

eċ
ja

L-
U

ng
er

ija

Il-
Po

rt
ug

al
l

Id
-D

an
im

ar
ka

L-
Irl

an
da

Is
-S

lo
va

kk
ja

Il-
Bu

lg
ar

ija

Il-
Kr

oa
zja

Is
-S

lo
ve

nj
a

Il-
La

tv
ja

Il-
Li

tw
an

ja

Il-
Lu

ss
em

bu
rg

u

L-
Es

to
nj

a

Ċi
pr

u

M
al

ta

livell għall-2007 kisba fl-2020 mira għall-2020
Konsum finali tal-enerġija
(miljun tunnellata ta’ ekwivalenti ta’ żejt)

Anness IV – Estratt mill-valutazzjoni li wettqet il-Kummissjoni 
tar-rappurtar tal-ħtiġijiet ta’ investiment u s-sorsi ta’ 
finanzjament tagħhom f’ħames Pjanijiet Nazzjonali għall-
Enerġija u l-Klima li rrieżaminajna  

Stat 
Membru 

Rappurtar tal-ħtiġijiet ta’ 
investiment Rappurtar tas-sorsi ta’ finanzjament 

Il-
Ġermanja 

Il-pjan b’mod ġenerali jindirizza 
u jikkwantifika l-investiment 
meħtieġ relatat mal-enerġija, li 
jirriżulta minn miżuri 
addizzjonali, għalkemm ma 
jindikax l-ammont kumplessiv 
stmat ta’ finanzjament privat u 
pubbliku sal-2030.  

B’mod ġenerali, il-pjan ma 
għandux stampa ġenerali 
komprensiva tas-sors ta’ 
ħtiġijiet ta’ investiment 
addizzjonali rrappurtati sal-
2030.  

Ir-rwol tal-finanzi pubbliċi huwa 
msemmi f’taqsima apposta. Madankollu, 
l-informazzjoni pprovduta mhijiex 
kwantitattiva, billi ma tispeċifikax il-
proporzjon ta’ kull livell fil-finanzjament 
kumplessiv.  

Sal-2030, il-fond għall-enerġija u għall-
klima se jalloka xi mijiet ta’ biljuni ta’ 
euro għall-azzjoni dwar il-klima u t-
tranżizzjoni tal-enerġija.  

Miżuri ta’ appoġġ oħra huma msemmija, 
iżda mingħajr ma jiġu deskritti. Ir-rabta 
bejn is-sorsi differenti ta’ investiment 
mhijiex ċara. 

Ir-rwol tal-fondi tal-UE bħall-Faċilità 
Nikkollegaw l-Ewropa jew il-fondi taħt il-
politika ta’ koeżjoni huwa msemmi. Il-
Fond għal Tranżizzjoni Ġusta huwa 
msemmi għal reġjuni partikolarment 
affettwati mill-bidla strutturali. 

Il-pjan ma jikkwantifikax il-proporzjon 
ta’ finanzjament mis-settur pubbliku 
f’dan l-investiment. Lanqas ma jindika l-
livelli differenti ta’ finanzjament 
(nazzjonali, Ewropew).  

L-Irlanda 

Il-pjan ma jivvalutax il-ħtiġijiet 
ta’ investiment ġenerali, li 
jistgħu jiġu ssodisfati jew mis-
settur privat jew minn dak 
pubbliku, biex jintlaħqu l-
objettivi u l-ambizzjoni ddefiniti 
taħt ix-xenarju Mingħajr Miżuri 
Addizzjonali, għalkemm 
jenfasizza l-bżonn li jiġi 
mmobilitat l-investiment privat.  

M’hemm l-ebda indikazzjoni tal-iskala 
tal-investiment privat li jrid jiġi 
mmobilizzat.  

Huwa ċar li l-finanzjament mill-UE bħall-
Faċilità Nikkollegaw l-Ewropa se jibqa’ 
sors importanti ta’ finanzjament għall-
Irlanda. 

Xi dettalji huma pprovduti dwar 
programmi, fondi jew proġetti speċifiċi u 
l-baġits tagħhom, iżda dan isir b’mod 

Stat 
Membru 

Rappurtar tal-ħtiġijiet ta’ 
investiment Rappurtar tas-sorsi ta’ finanzjament 

pjuttost ad hoc u ma jkoprix il-politiki, il-
miżuri jew l-ambizzjonijiet kollha. 

L-Italja 

Il-pjan jipprovdi informazzjoni 
sostanzjali dwar il-ħtiġijiet ta’ 
investiment, inklużi il-ħtiġijiet 
ta’ investimenti annwali 
inkrementali għall-2017-2030 
f’setturi differenti u l-impatti 
makroekonomiċi mistennija 
tagħhom. 

Il-pjan jistma li bejn l-2017 u l-2030, se 
jkunu meħtieġa EUR 183 biljun 
f’investiment addizzjonali kumulattiv 
meta mqabbla max-xenarju attwali tal-
politiki (ekwivalenti għal żieda ta’ 18 %) 
biex jindirizzaw l-objettivi stabbiliti mill-
pjan. Il-valutazzjoni tal-infiq u tas-sorsi 
ta’ finanzjament ippreżentata għal-livelli 
nazzjonali, reġjonali jew tal-UE għadha 
parzjali. 

Madankollu, il-pjan ma jipprovdix 
dettalji ċari dwar il-metodoloġija 
applikata għall-kalkolu tal-ħtiġijiet ta’ 
investiment, u lanqas ma jidentifika 
fatturi tar-riskji, jew jiżviluppa strateġija 
biex jegħleb id-diskrepanza fl-
investiment. 

Minħabba nuqqas ta’ informazzjoni fuq 
livell ta’ politika huwa diffiċli li wieħed 
jara jekk il-miri jistgħux jintlaħqu, billi l-
politiki li huma evalwati mhumiex jilħqu 
l-miri. L-għadd u t-tip ta’ politiki jistgħu 
ma jkunux biżżejjed biex jintlaħqu l-miri, 
partikolarment wara l-2022, meta l-
miżuri għad iridu jiġu bbaġitjati u 
approvati. 

Il-Polonja 

Il-pjan iqis il-ħtiġijiet ta’ 
investiment b’mod estensiv fix-
xenarju WAM, ripartit skont is-
settur, b’objettivi ta’ 
investimenti prijoritarji elenkati, 
u hemm analiżi 
makroekonomika sofistikata.  

Il-ħtiġijiet ta’ investiment 
jerġgħu jiġu ripartiti skont is-
settur.  

Il-pjan jidentifika oqsma ta’ investimenti 
prijoritarji u s-sorsi ta’ finanzjament, 
iżda jipprovdi informazzjoni limitata 
dwar l-ostakli għas-suq u r-riskji. 

Xi sorsi ta’ finanzjament nazzjonali u 
oħra tal-UE huma msemmija, eż. il-Fond 
għall-Modernizzazzjoni, il-Programm 
Qafas tal-UE għar-Riċerka u Innovazzjoni 
u kwoti bla ħlas mill-EU ETS.  

Il-ħtiġijiet ta’ investiment identifikati 
ġeneralment mhumiex akkumpanjati 
minn analiżi tal-finanzjament. B’mod 
partikolari, l-analiżi tal-finanzjament 

Stat 
Membru 

Rappurtar tal-ħtiġijiet ta’ 
investiment Rappurtar tas-sorsi ta’ finanzjament 

għal appoġġ finanzjarju pubbliku 
addizzjonali mhuwiex dettaljat biżżejjed. 

L-Isvezja 

Il-pjan ma jispeċifikax ammont 
ġenerali stmat għall-ħtiġijiet ta’ 
investiment. Għajr għall-
kapaċità ta’ produzzjoni 
elettrika u l-infrastruttura tad-
distribuzzjoni, il-pjan ma 
għandux valutazzjoni 
kwantitattiva tal-ħtiġijiet ta’ 
investiment tal-Iżvezja biex 
tilħaq l-objettivi tagħha għall-
klima u l-enerġija. 

Il-pjan ma għandux sommarju 
komprensiv u valutazzjoni tad-diversi 
sorsi ta’ finanzjament fil-livell tal-UE, dak 
nazzjonali jew reġjonali. 

Fit-taqsima dwar id-dekarbonizzazzjoni, 
il-pjan jiddeskrivi diversi miżuri bbażati 
fuq il-finanzjament tal-gvern bħall-
“Qabża Klimatika” u l-“Qabża 
Industrijali”. 

Sors: Valutazzjoni mill-Kummissjoni tal-NECPs finali.

https://energy.ec.europa.eu/topics/energy-strategy/national-energy-and-climate-plans-necps_en#:%7E:text=Commission%20assessment%20of%20the%20final%20NECPs,-The%20Commission%20delivered&amp;text=For%20energy%20efficiency%2C%20the%20cumulative,energy%20efficiency%20target%20of%2032.5%25.

Anness V – Mudell għar-rappurtar dwar il-politiki u l-miżuri tal-Istati Membri 

Sors: Regolament ta’ Implimentazzjoni tal-Kummissjoni (UE) Nru 749/2014 dwar l-istruttura, il-format u l-proċessi tat-tressiq u r-reviżjoni tal-informazzjoni rrappurtata mill-
Istati Membri skont ir-Regolament (UE) Nru 525/2013 - L-Anness XI. 

https://eur-lex.europa.eu/legal-content/MT/TXT/PDF/?uri=CELEX:32014R0749&from=ES
https://eur-lex.europa.eu/legal-content/MT/TXT/PDF/?uri=CELEX:32014R0749&from=ES

Akronimi u abbrevjazzjonijiet 
ETS: Skema għall-Iskambju ta’ Kwoti tal-Emissjonijiet 

NECP: Pjanijiet Nazzjonali għall-Enerġija u l-Klima 

PDG: Prodott Domestiku Gross 

UNFCCC: Il-Konvenzjoni Qafas tan-Nazzjonijiet Uniti dwar it-Tibdil fil-Klima 

ŻEE: L-Aġenzija Ewropea għall-Ambjent 

Risposti tal-Kummissjoni 
 

 

https://www.eca.europa.eu/mt/publications/sr-2023-18 

 

 

 

Kronoloġija 
 

 

https://www.eca.europa.eu/mt/publications/sr-2023-18 

 

  

https://www.eca.europa.eu/mt/publications/sr-2023-18
https://www.eca.europa.eu/mt/publications/sr-2023-18

Tim tal-awditjar 
Ir-rapporti speċjali tal-QEA jippreżentaw ir-riżultati tal-awditi li twettaq ta’ politiki u 
programmi tal-UE, jew ta’ suġġetti relatati mal-ġestjoni minn oqsma baġitarji speċifiċi. Il-
QEA tagħżel u tfassal dawn il-kompiti tal-awditjar bl-għan li dawn iħallu impatt massimu 
billi tqis ir-riskji għall-prestazzjoni jew għall-konformità, il-livell ta’ introjtu jew ta’ nfiq 
involut, l-iżviluppi futuri u l-interess politiku u pubbliku. 

Dan l-awditu tal-prestazzjoni twettaq mill-Awla I tal-Awditjar, Użu sostenibbli tar-riżorsi 
naturali, li hija mmexxija minn Joëlle Elvinger, Membru tal-QEA. L-awditu tmexxa minn 
Joëlle Elvinger, Membru tal-Qorti, li ngħatat appoġġ minn Ildiko Preiss, Kap tal-Kabinett 
u Paolo Pesce, Attaché tal-Kabinett; Florence Fornaroli, Maniġer Prinċipali; 
Lorenzo Pirelli, Kap tal-Kompitu, Josef Edelmann, Deputat Kap tal-Kompitu, u 
Timo Lethinen, Awditur. Marika Meisenzahl ipprovdiet appoġġ grafiku. Judita Frangez 
ipprovdiet appoġġ segretarjali. 

 
Mix-xellug għal-lemin: Judita Frangez, Florence Fornaroli, Josef Edelman, Lorenzo Pirelli, 
Joëlle Elvinger, Paolo Pesce, Ildiko Preiss, Marika Meisenzahl. 



 

 

DRITT TAL-AWTUR 
© L-Unjoni Ewropea, 2023 

Il-politika tal-Qorti Ewropea tal-Awdituri (QEA) dwar l-użu mill-ġdid hija stabbilita fid-
Deċiżjoni Nru 6-2019 tal-QEA dwar il-politika tad-data miftuħa u l-użu mill-ġdid ta’ 
dokumenti. 

Sakemm ma jkunx indikat mod ieħor (eż. f’avviżi individwali dwar id-drittijiet tal-
awtur), il-kontenut tad-dokumenti tal-QEA li jkun proprjetà tal-UE huwa liċenzjat taħt 
il-liċenzja Creative Commons Attribution 4.0 International (CC BY 4.0). Għalhekk, bħala 
regola ġenerali, l-użu mill-ġdid huwa awtorizzat dment li jingħata kreditu xieraq u li 
kwalunkwe bidla tiġi indikata. Dawk li jużaw mill-ġdid il-kontenut tad-dokumenti tal-
QEA ma jistgħux ibiddlu s-sinifikat jew il-messaġġ oriġinali. Il-QEA ma għandhiex tkun 
responsabbli għal kwalunkwe konsegwenza relatata mal-użu mill-ġdid. 

Irid jinkiseb permess addizzjonali jekk kontenut speċifiku juri individwi privati 
identifikabbli, eż. f’ritratti li jkun fihom il-membri tal-persunal tal-QEA, jew jekk ikun 
jinkludi xogħlijiet ta’ parti terza. 

Fejn ikun inkiseb tali permess, dan għandu jikkanċella u jissostitwixxi l-permess 
ġenerali msemmi hawn fuq u għandu jindika b’mod ċar kwalunkwe restrizzjoni dwar l-
użu. 

Biex tuża jew tirriproduċi kontenut li ma jkunx proprjetà tal-UE, jista’ jkun meħtieġ li 
titlob il-permess direttament mingħand id-detenturi tad-drittijiet tal-awtur. 

Figuri 1, 2, 3, 4, 7, 10, 11, 12 u l-Kaxxa 2 – Ikoni: Dawn il-figuri tfasslu bl-użu ta’ riżorsi 
minn Flaticon.com. © Freepik Company S.L. Id-drittijiet kollha huma riżervati. 

Software jew dokumenti li jkunu koperti mid-drittijiet ta’ proprjetà industrijali, bħal 
privattivi, trademarks, disinji rreġistrati, logos u ismijiet, huma esklużi mill-politika tal-
QEA dwar l-użu mill-ġdid. 

Il-familja ta’ siti web istituzzjonali tal-Unjoni Ewropea, fid-dominju europa.eu, tipprovdi 
links għas-siti ta’ partijiet terzi. Peress li l-QEA ma għandha l-ebda kontroll fuq dawn, 
inti mħeġġeġ tirrevedi l-politiki tagħhom dwar il-privatezza u dwar id-drittijiet tal-
awtur. 

Użu tal-logo tal-QEA  

Ma jistax isir użu mil-logo tal-QEA mingħajr ma jinkiseb il-kunsens tagħha minn qabel. 

HTML ISBN 978-92-849-0431-0 ISSN 1977-5741 doi:10.2865/697039 QJ-AB-23-016-MT-Q 
PDF ISBN 978-92-849-0443-3 ISSN 1977-5741 doi:10.2865/196803 QJ-AB-23-016-MT-N 

https://www.eca.europa.eu/mt/Pages/Transparency-portal-home.aspx
http://creativecommons.org/licenses/by/4.0/
https://www.flaticon.com/


 

 

 

 

L-UE kisbet il-miri tagħha għall-klima u għall-enerġija għall-2020, 
iżda xi Stati Membri ma tawx kontribut kif mistenni lejn il-miri. Il-
Kummissjoni ma vvalutatx jekk l-UE kinitx laħqet il-miri tagħha 
b’riżultat tal-politiki tagħha aktar milli b’riżultat ta’ fatturi esterni, 
bħall-kriżi finanzjarja tal-2009 u l-pandemija tal-COVID-19. Il-miri 
tal-emissjonijiet ta’ gassijiet serra tal-UE għall-2020 u l-2030 ma 
jinkludux l-emissjonijiet inkorporati f’oġġetti impurtati jew fl-
emissjonijiet mill-avjazzjoni u t-tbaħħir internazzjonali. Ftit hemm 
disponibbli data dwar il-kost lill-baġit tal-UE, lill-baġits nazzjonali 
u lis-settur privat li fihom l-UE kisbet il-miri tagħha. Il-Pjanijiet 
Nazzjonali għall-Enerġija u l-Klima ma għandhomx data dwar il-
ħtiġijiet ta’ investiment u s-sorsi ta’ finanzjament biex jiġi vvalutat 
jekk dawn il-pjanijiet humiex bażi soda biex jintlaħqu l-miri għall-
2030. 

Rapport speċjali tal-QEA skont l-Artikolu 287(4), it-tieni 
subparagrafu, TFUE. 

